
Vasavidevi Devotional Garlands in 72 Melakarta Ragas

ದ್ವಿಸಪ್ತತಿಃ 72ಮೇಲಕರ್ತಾ ರಾಗಯುಕ್ತ ವಾಸವೀದೇವೀ
ಭಕ್ತಿಪುಷ್ಪಾಂಜಲಿಃ

1 ಶುದ್ಧ ಮಧ್ಯಮ ಇಂದುಚಕ್ರ

1 ರಾಗ ಕನಕಾಂಗಿ
“ಕನಕಾಂಗಿ” ಕನ್ಯಕೇ ಕೋಮಲಾಂಗಿ
ಭವ ಸುಪ್ರಸನ್ನಾ ಶೋಭನಾಂಗಿ ..ಪಲ್ಲವಿ..

ಆರ್ಷಧರ್ಮ ಪಾಲಿನಿ ಪೇನುಗೋಂಡಪುರಾಧೀಶ್ವರಿ
ಕುಸುಮಾಂಬ ಕುಸುಮಗುಪ್ತ ಪ್ರಿಯನಂದಿನಿ
ಪರಾಶಕ್ತಿರೂಪಿಣಿ ಗೋಲೋಕವಾಸಿನಿ
ಪರತತ್ತ್ವಬೋಧಿನಿ ಪರಂಜ್ಯೋತಿ ನಮೋಽಸ್ತು ತೇ .. 1..

ಅರವಿಂದಲೋಚನೇ ಅರವಿಂದವದನೇ
ಅರವಿಂದನಾಭ ಭಗಿನಿ ಅರವಿಂದಚರಣೇ
ಸ್ವಕುಲಧರ್ಮ ರಕ್ಷಿಣಿ ಸುಹಾಸಿನೀಮಣಿ
ಸುನಾದವಿನೋದಿನಿ ಗೀತಸುಧಾಸ್ವಾದಿನಿ .. 2..

2 ರಾಗ ರತ್ನಾಂಗಿ
ಓಂಕಾರ ನಾದಪ್ರಿಯೇ “ರತ್ನಾಂಗಿ” ರಮ್ಯೇ
ಹ್ರೀಂಕಾರ ಮಂತ್ರಾನುಸಂಧಾನ ಗಮ್ಯೇ ..ಪಲ್ಲವಿ..

ಕರ್ತೃತಂತ್ರೋಪಾಸಕ ಕಾಮಿತಫಲದೇ
ವಸ್ತುತಂತ್ರ ಜ್ಞಾನಯೋಗಿ ಮುಕ್ತಿಪ್ರದೇ
ಭೂತಭವಿಷ್ಯದ್ ವರ್ತಮಾನಾತೀತೇ
ನತಮಸ್ತಕೋಽಸ್ಮ್ಯಹಂ ಪರದೇವತೇ .. 1..

ಸದಾಚಾರನಿಷ್ಠ ಮನಸ್ಥಿತಿ ಕಾರಿಣಿ
ಮೋಹಾಲಸ್ಯ ದೀರ್ಘಸೂತ್ರತಾ ದೂರಿಣಿ
ಕರಣತ್ರಯ ಸಾಮರಸ್ಯ ಸಂಪ್ರದಾಯಿನಿ

3 ರಾಗ ಗಾನಮೂರ್ತಿ
ನವರಸತರುಮಂಜರೀ ಸರ್ವಕಲಾನಿಧೀಶ್ವರೀ
ನಾಟ್ಯಮಯೂರೀ ರಕ್ಷತು ಮಾಂ ಭುವನಮನೋಹರೀ ..ಪಲ್ಲವಿ..

ಭಕ್ತಿನರ್ತನಶಾಲೇ ನೃತ್ಯತಿ ಸದ್ಭಾವಾಂಕುರೀ
ರಕ್ತಿರಾಹಿತ್ಯ ವರದಾಭಯಕರೀ ತಲೋದರೀ
ಶ್ರೀಕನ್ಯಕಾ ಪರಮೇಶ್ವರೀ ನವನೀತಹೃದಯೇಶ್ವರಿ
ಜ್ಞಾನಪಯೋಸಾಗರೀ ಮಾಂ ರಕ್ಷತು ಶ್ರೀಕರೀ .. 1..

ಶೃಂಗಾರ ಕರುಣ ವೀರ ಹಾಸ್ಯ ಭಯಾನಕ
ಅದ್ಭುತ ಬೀಭತ್ಸ ರೌದ್ರ ಶಾಂತೇತಿ ನವರಸಾಃ
ಸರ್ವಜೀವ ಚಿತ್ತಪ್ರಾಸಾದ ನಿತ್ಯವಾಸಾಃ
ಸುಖದುಃಖ ಫಲಾನುಭವೇ ಸತ್ಯಶೋಧನರತಾಃ .. 2..
ತುಂಬುರು ನಾರದಾದಿ “ಗಾನಮೂರ್ತಿ”ವೃಂದ ವೇಷ್ಟಿತಾ
ಸಿದ್ಧ ಸಾಧ್ಯ ದೇವರ್ಷಿ ರಾಜರ್ಷಿ ಗಣ ಸಮುಪಾಸಿತಾ
ಗೀತಸುಧಾವರ್ಣಿತಾ ಸುಪ್ರಸನ್ನಾ ಭವತು
ಕೃಪಯಾ ಮಾಂ ಸದಾ ದೀನಂ ರಕ್ಷತು ಸಂರಕ್ಷತು .. 3..

4 ರಾಗ ವನಸ್ಪತಿ
ಸಂರಕ್ಷತು ವಿಶ್ವಮಿದಂ ಸರ್ವಜೀವ ಹಿತಕಾರಿಣೀ
ಸರ್ವಜನ ಸುಖಕಾಮಿನೀ ಧರ್ಮಕರ್ಮ ಸ್ವಾಮಿನೀ ..ಪಲ್ಲವಿ..

ಕನ್ಯಕಾ ಪರಮೇಶ್ವರೀ ಶ್ರೀರಾಜರಾಜೇಶ್ವರೀ
ಕಾರುಣ್ಯ “ವನಸ್ಪತಿ”ಸುಗಂಧ ಲೇಪನಾನಂದಕರೀ
ಕೋಽ ಸ್ತಿ ತಯಾ ವಿನಾ ತಪ್ತಾಭಯಕರೀ
ಸರ್ವಕಾಲಾಶ್ರಯಾ ಗೀತಸುಧಾನಂದಕರೀ .. 1..

ಆದಿ ವ್ಯಾಧಿ ಪೀಡಿತ ಮರ್ತ್ಯ ಜಿವೋದ್ಧಾರಿಣೀ
ಕಲಹ ಕದನಕಾಮೀ ಪೀಡಿತ ಶಿಷ್ಟಸಂರಕ್ಷಿಣೀ
ಭೂಕಂಪ ಪ್ರವಾಹಾತಿವರ್ಷಾಽವರ್ಷಾದಿ
ಧಾರುಣಪ್ರಕೃತಿ ವಿಕೋಪಾಶು ನಿಯಂತ್ರಿಣೀ .. 2..

ಸಾ ಮಹಾದೇವೀ ವಿಶ್ವಮಾತಾಪಿತಾ
ಸಾ ಮಹಾಲಕ್ಷ್ಮೀ ವಿಶ್ವದಾತಾತ್ರಾತಾ

ಕಥಂ ಭವತಿ ಸಾ ಜೀವನಾಶಿನಿ .. 2..

5 ರಾಗ ಮಾನವತಿ
ಅಮೋಘ ತ್ಯಾಗಾನ್ವಿತ ಯಜ್ಞವಿದಾಯಿನಿ
“ಮಾನವತಿ”ಮಹನೀಯೇ ಕುಸುಮಾಂಬ ನಂದಿನಿ ..ಪಲ್ಲವಿ..

ನಮೋಽಸ್ತು ತೇ ಜ್ಞಾನಯೋಗೇಶ್ವರಿ
ನಮೋಽಸ್ತು ತೇ ರಾಜಯೋಗೇಶ್ವರಿ
ನಮೋಽಸ್ತು ತೇ ಕನ್ಯಕಾ ಪರಮೇಶ್ವರಿ
ನಮೋಽಸ್ತು ತೇ ಗೀತಸುಧಾಸಾಗರಿ .. 1..

ಪದ್ಮಶಯನ ಸಾಮ್ರಾಜ್ಯಾಧೀಶೇನ
ವಿಷ್ಣುವರ್ಧನ ನಿರಂಕುಶತ್ವ ದುರಿತೇಣ
ಆತ್ಮಬಲಿದಾನಯಾಗದೀಕ್ಷಾವ್ರತೇ
ಸ್ವಬಾಂಧವಾನುಸೃತೇ ಮುಕ್ತಿದಾತೇ .. 2..

6 ರಾಗ ತಾನರೂಪಿ
ಪರಿಪಾಲಯಮಾಂ ವಾಸವಿ ಕನ್ಯಕೇ

ಅಮೃತಾಂಶು ಸಹಸ್ರಬಿಂಬ ದ್ಯುತಿಮಯಿ

ಆದಿಮಧ್ಯಾಂತ ರಹಿತೇ ದಾನಪ್ರೀತೇ

ಶಾಸ್ತ್ರನಿಯಮ ಪಾಲಿನಿ ಶಾಸ್ತ್ರಸಂರಕ್ಷಣಿ
ಧರ್ಮಬುದ್ಧಿ ಪ್ರಕಾಶಿನಿ ರಾಗದ್ವೇಷ ದೂರಿಣಿ
ಶಕ್ತಿ ಭುಕ್ತಿ ದಾಯಿನಿ ಗೀತಸುಧಾತರಂಗಿಣಿ
ಪರಬ್ರಹ್ಮರೂಪಿಣಿಮೋಕ್ಷಪ್ರಸಾದಿನಿ .. 2..

ಅನನ್ಯಭಕ್ತಿ ಕ್ಷಿಪ್ರವಶ್ಯೇ ಬ್ರಹ್ಮಾಂಡನಿಲಯೇ

2 ಶುದ್ಧ ಮಧ್ಯಮ ನೇತ್ರಚಕ್ರ

7 ರಾಗ ಸೇನಾಪತಿ
ಪ್ರಣಮಾಮಿ ಕನ್ಯಕಾ ಪರಮೇಶ್ವರೀಂ
ಪ್ರಪಂಚಮಾತೃಕಾಂ ಸೌಂದರ್ಯಸಾಗರೀಂ ..ಪಲ್ಲಽವಿ ..

ರಾಜರ್ಷಿ ಗಾನರ್ಷಿ ಸಮುಪಾಶ್ರಿತಾಂ
ಬ್ರಹ್ಮರ್ಷಿ ದೇವರ್ಷಿ ಸಮುಪಾಸಿತಾಂ
ಪ್ರಣವನಾದಮಯೀಂ ಗೀತಸುಧಾಮಯೀಂ
ಅವ್ಯಾಜ ದಯಾಮಯೀಂ ಜ್ಯೋತಿರ್ಮಯೀಂ .. 1..

ಬಾಲರವಿ ಕೋಟಿಪ್ರಭಾಂ ಸ್ವಯಂಪ್ರಭಾಂ
ಪಾಲಿತ ಜೀವಕೋಟಿಶುಭಾಂ ಪ್ರತಿಭಾಂ
ಅಹಿಂಸಾತ್ಯಾಗಯೋಗ ಪಥಗಾಮಿನೀಂ
ವಿಷ್ಣುವರ್ಧನ “ಸೇನಾಪತಿ”ಪರಿವರ್ತೀನೀಮ್ಮ್ .. 2..

8 ರಾಗ ಹನುಮತೋಡಿ
ಚಿಂತಾಮಣಿ ಪ್ರಾಸಾದನಿವಾಸಿನಿ ಜೀವಪಾವನಿ
ಚಿಂತಾಯಾತನಾ ದೂರಿಣಿ ರಕ್ಷ ಅಸ್ಮಾನ್ ಲೋಕಜನನಿ ..ಪಲ್ಲವಿ..

ಅಪ್ರಮೇಯೇ ಮಹಾಮಾಯೇ ನಿರ್ಮಾಯೇ ನಿರ್ಭಯೇ
ಪ್ರಮೋದಾಲಯೇ ವಿಜ್ಞಾನನಿಲಯೇ ಸತ್ಯಾಶ್ರಯೇ
“ಹನುಮತೋಡಿ” ರಾಗಾಲಾಪನ ಪ್ರೋಲ್ಲಾಸಿನಿ
ಪರಂಜ್ಜ್ಯೋತಿ ದೇವಿ ಕಲಿಯುಗ ಧರ್ಮ ಪ್ರಬೋಧಿನಿ .. 1..

ಅನುದಿನಕೃತ ವಾಕ್ಕಾಯಮಾನಸದೋಷಾನಿ
ಶಾಂತ್ಯಹಿಂಸಾ ಮಾರ್ಗೇಣೈಕೇನ ಪರಿವರ್ತನೀಯಾಣಿ
ಇತ್ಯಚಲ ನಿರ್ಣಯೇ ತ್ವಮೇವ ಸಂಜಾತೇ ಪರಾಶಕ್ತಿ ನಿರಂಜನಿ
ಶ್ರೀಮದ್ಕನ್ಯಕಾ ಪರಮೇಶ್ವರಿ ಗೀತಸುಧಾಸಂಜೀವಿನಿ .. 2..

9 ರಾಗಂ ಧೇನುಕ
ಕಾರುಣ್ಯ ಚಂದ್ರಿಕೇ ಶ್ರೀ ವಾಸವಾಂಬಿಕೇ
ಯೋಗಿರಾಜಮಾನಸ ರಾಜಹಂಸಿಕೇ ..ಪಲ್ಲವಿ..

ಪಂಚಮಹಾಭೂತಾತ್ಮಕ ವಿಶ್ವಸಾಕ್ಷಿಣಿ
ಆಕಾಶಾನಿಲಾನಲ ಸಲಿಲಧರಾರೂಪಿಣಿ

ಕಾವ್ಯ ಸಾಹಿತ್ಯ “ನಾಟಕಪ್ರಿಯ” ರಸಿಕೇ
ಆರಾಧಯಾಮಿ ಗೀತಸುಧಾ ನಾಯಿಕೇ

ಆಧ್ಯಾತ್ಮಿಕ ತಾಪದೂರಿಣಿ ನಿರ್ಮಾಯೇ
ಅಧಿಭೌತಿಕ ತಾಪಹಾರಿಣಿಯೋಗಮಾಯೇ
ಅಧಿದೈವಿಕ ತಾಪವಾರಿಣಿ ಸ್ಥಿತಿಪ್ರಿಯೇ
ತಾಪತ್ರಯಾಗ್ನಿ ಜಿಹ್ವಾಶಮನಪ್ರಿಯೇ .. 1..

ಕರ್ಮಪ್ರಚೋದಿನಿ ತ್ರಿವಾಸನಾಕಾರಿಣಿ

ದೇಹವಾಸನಾರೂಪೇಣ ವಿಷಯ ಚಕ್ರಾವರ್ತಿನಿ
ಲೋಕವಾಸನಾರೂಪೇಣ ಭಯಕಾಮವರ್ಧಿನಿ
ಶಾಸ್ತ್ರವಾಸನಾ ದ್ವಾರಾ ಭೇದಾಭೇದಪ್ರಬೋಧಿನಿ .. 2..

ಅಹಿಂಸಾಮಯಿ ದಯಾಮಯಿಪ್ರೇಮಮಯಿ
ತ್ಯಾಗಮಯಿ ವಿರಾಗಮಯಿ ಚಿನ್ಮಯಿ
ಶ್ರೀಸರಸ್ವತಿ ಶ್ರೀ ಹೈಮವತಿ ಶ್ರೀಹರಿಸತಿರೂಪಿಣಿ
ಶ್ರೀಮತಿ ಸದ್ಗುಣವತಿ ಶುಭಮತಿ ಗೀತಸುಧಾವಾಹಿನಿ .. 3..

12 ರಾಗ ರೂಪವತಿ
ಹೇ “ರೂಪವತಿ” ತವ ಲಾವಣ್ಯೇ ಸ್ತಬ್ಧೋಽಸ್ಮಿ
ತವ ಗುಣಮಾಧುರ್ಯೇ ಭಗವತಿ ಮೂಕೋಽಸ್ಮಿ ..ಪಲ್ಲವಿ..

ಲೋಕೋತ್ತರ ಮಹಿಮಾಶಕ್ತಿ ಸಂಪದ್ಯುತೇ
ದಿವ್ಯ ಜ್ಞಾನಶಕ್ತಿಪೂರ್ಣ ಲೀಲಾಯುತೇ
ರಾಜಸಿಕ ತಾಮಸಿಕ ಭಾವವಿಕೃತಿ ಹಾರಿಣಿ
ಸಾತ್ವಿಕ ಭಾವೋದ್ದೀಪನಕರ ಸ್ಪರ್ಶಮಣಿ .. 1..

ಹೇ ಗೀತಸುಧಾಕರಿ ಭವ ಕೃಪಾಸಾಗರಿ
ಶ್ರೀಮದ್ವಾಸವೀ ದೇವೀ ಹೃದಯೇಶ್ವರಿ
ಜೀವಪರೀಕ್ಷಾ ಕಾರಿಣಿಉತ್ಕರ್ಷಿಣಿ
ಜನ್ಮಸಾಫಲ್ಯ ಬಲಪ್ರದಾಯಿನಿ .. 2..

3 ಶುದ್ಧ ಮಧ್ಯಮ ಅಗ್ನಿಚಕ್ರ

13 ರಾಗ ಗಾಯಕಪ್ರಿಯ
ನಿರ್ಮಲಾಂ ನಿಷ್ಕಲಾಂ ಸರ್ವಮಂಗಲಾಂ
ಶ್ರಿತ ವತ್ಸಲಾಂ ಧ್ಯಾಯಾಮಿ ವಾಸವಿ ಬಾಲಾಂ ..ಪಲ್ಲವಿ..

ನಿತ್ಯ ಮಹೋಜ್ಜ್ವಲಾಂ ನಿರುಪಮಬಲಾಂ
ದರ್ಪಣ ಸದೃಶಕಪೋಲಾಂ ನಿಖಿಲಾಂ
ನೃತ್ಯಕಾವ್ಯಾಭಿನಯಲೀಲಾಂ ಸುಶೀಲಾಂ
ವಾದಕ “ಗಾಯಕಪ್ರಿಯ”ಪೋಷಣಲೋಲಾಂ .. 1..

ಸಾಧನ ನಿರತಯೋಗಿಗಮ್ಯ ಚಿತ್ಕಲಾಂ
ಸಂಸ್ಕಾರ ವಶವರ್ತಿ ಗೀತಸುಧಾತ್ಮಫಲಾಂ

ಚತುರ್ವಿಂಶತ್ಯಕ್ಷರ ಮಾಲಾಂ ನಿರ್ಮಲಾಂ
ಜೀವಕೋಟಿ ಸೃಷ್ಟಿಪಾಲನ ಕುಶಲಾಂ .. 2..

14 ರಾಗ ವಕುಲಾಭರಣ
ಅತಿಶಯ ಭಕ್ತಿದಾತೇ ವಾಸವಿ ವಿಶ್ವಮಾತೇ
ಶುಕಹಸ್ತೇ ನಮಸ್ತೇ ತುಲಾಹಸ್ತೇ ವಿದ್ಯಾಪ್ರೀತೇ ..ಪಲ್ಲವಿ..

ತವ ಪುಣ್ಯಚರಣ ರಜಸ್ಪರ್ಶಮೇವ ಕರೋತಿ ಮಾಂ ಪುನೀತಂ
ತವ ದಿವ್ಯ ನಾಮಜಪಮೇವ ಕರೋತಿ ಮಾಂ ವಾಚಾಲಂ ಮೌನೀಂ
ತವ ಸುರಗೀತಸುಧಾ ಪಾನಮೇವ ಪಂಗುಂ ಗಿರಿಂ ಲಂಘಯತೇ
ತವ ನಿರುಪಮ ಚರಿತಾದ್ಭುತಮೇವ ನೇತ್ರೋನ್ಮೀಲನಂ ಕುರುತೇ .. 1..

ಮಾ ಕುರು ಮಾಂ ತವ ಸಾನ್ನಿಧ್ಯ ಸಾಮೀಪ್ಯ ದೂರಂ
ಮಾ ಕುರು ಮಾಂ ತವ ನಾಮರತ್ನಹಾರರಹಿತಂ
ಕುರು ಮಾಂ ತವ ನಿತ್ಯಮಹಿಮಾ ವೈಭವರತಂ
ಕುರು ಮಾಂ ಸದಾ ಭಕ್ತಿನಿರ್ಮಗ್ನ ಭಾವಮಧುಪೂತಂ .. 2..

“ವಕುಲಾಭರಣ”ಧಾರಿಣಿ ಸಹಜ ಸುಂದರ ಮಾನಿನೀಮಣಿ
ನಲಿನ ಕುಟ್ಮಲ ಧಾರಿಣಿ ನಾಗವೇಣಿ ಕೋಕಿಲವಾಣಿ
ಅರುಣವಾರಿಜಪಾಣಿ ದಯಾಪೂರ್ಣ ತೇಜೋನಯನಿ
ವೈಶ್ಯವಂಶ ಕೀರ್ತಿಕಾರಿಣಿ ಕಾಮಿತಾರ್ಥ ದಾಯಿನಿ .. 3..

15 ರಾಗ ಮಾಯಾಮಾಲವ ಗೌಲ
ಜ್ಯೇಷ್ಠಶೈಲ ಪುರಾಧೀಶ ಕುಮಾರಿ ಸುಕುಮಾರಿ
ಶ್ರೇಷ್ಠ ಗುಣಾಭರಣಧರಿ ಸುಂದರಶುಕಧರಿ ..ಪಲ್ಲವಿ..

ಗೌರವಬಾಲಿಕಾ ವೃಂದಸ್ವಾಮಿನಿ ಮಾರ್ಗದರ್ಶಿನಿ
ಗ್ರಂಥಾಧ್ಯಯನ ಪ್ರಮೋದ ಭಾಗ್ಯಪ್ರಸಾದಿನಿ
ಊರುಜಾನ್ವಯಕುಲ ದೈವೀ ರಾಜಕುಮಾರಿ
ಪರಾಶಕ್ತ್ಯವತಾರಿಣಿ ವಿಶ್ವೈಕಸುಂದರಿ
ವರ್ಣನಾತೀತ ಗುಣಶಕ್ತಿ ವಿದ್ಯಾಸಿದ್ಧಿ ಸ್ವಾಮಿನಿ
ವಾಸವೀ ಕನ್ಯಕಾ ಪರಮೇಶ್ವರಿ ಸ್ನೇಹಚಿಂತಾಮಣಿ
ವರ್ಣಾಶ್ರಮ ವಿದಾಯಿನಿಊರುಜಾನ್ವಯ ಹಿತಕರಿ
ವೀರ ಧೀರ ವಿರೂಪಾಕ್ಷ ವಾತ್ಸಲ್ಯಸಾಗರಿ .. 2..

ಸುಲಭಗ್ರಾಹ್ಯ “ಮಾಯಾಮಾಲವಗೌಲ”ಸಪ್ತಸ್ವರಜನನಿ

ಭಜನ ಸಂಕೀರ್ತನಪ್ರಿಯ ಸ್ವೇದಾಶ್ರು ಪ್ರೋಲ್ಲಾಸಿನಿ
ಯುಗಯುಗಸಂಚಾಲಿನಿ ಭಕ್ತಿಗೀತಸುಧಾ ವಾಹಿನಿ
ಯೋಗಕ್ಷೇಮಸಂವಹನಿ ಶುದ್ಧ ಬುದ್ಧ ಮುಕ್ತರೂಪಿಣಿ .. 3..

16 ರಾಗ ಚಕ್ರವಾಕ
ತಪೋಗೋಚರೀ ಸಮಾಧೀಶ್ವರೀ
ಕನ್ಯಕಾಪರಮೇಶ್ವರೀ ಅವತು ಮಾಂ ..ಪಲ್ಲವಿ..

ವಾಗ್ರೂಪಸೃಷ್ಟಿ ಸಾರಾ ಚತುರ್ವೇದರೂಪಿಣಿ
ಚತುರ್ವೇದಸಾರಾ ತ್ರಿವ್ಯಾಹೃತಿರೂಪಿಣೀ
ಭೂರ್ಭುವಸ್ಸುವಸಾರಾ ಓಂಕಾರರೂಪಿಣೀ
ಓಂಕಾರಸಾರಾ ಅಕಾರರೂಪಿಣೀ .. 1..

ಆದಿಕ್ಷಾಂತ ವರ್ಣನಕರೀ ಶುಭಕರೀ
ಸರ್ವಭಾಷಾ ರತ್ನಾಕರೀ ಅವತು ಮಾಂ
ಸಹೃದಯ ಪೀಯೂಷಾಭಿವರ್ಷಿಣೀ
ಶುಕ ಪಿಕ “ಚಕ್ರವಾಕ” ಕೂಜನಹರ್ಷಿಣೀ .. 2..

ಚತುರ್ದಶ ಭುವನಾಕಾರಾ ಮಧುರಾ
ಧ್ಯಾನಯೋಗ ತತ್ಪರಾ ನಿರ್ವಿಕಾರಾ
ಸರ್ವಾಧಾರಾ ಅವತು ಸದಾ ಮಾಂ
ಗೀತಸುಧಾಹೃತ್ಪದ್ಮೇ ಸಾಕಾರಾ .. 3..

17 ರಾಗ ಸೂರ್ಯಕಾಂತ
ತವ ಸಮಕ್ಷಮತಾಭ್ಯಾಸ ಸೌಭಾಗ್ಯಂ ಮೇ ದೇಹಿ
ತವ ಸಮುಜ್ಜ್ವಲ ಅಹಿಂಸಾಯಾಗೇ ಶ್ರದ್ಧಾಂ ಮೇ ದೇಹಿ ..ಪಲ್ಲವಿ..

ತವ ವಿಸ್ಮರಣ ಸಮಯೇ ತು ಮಾಯಾವಶೋಽಹಂ
ತವ ಸಂಸ್ಮರಣ ಸಮಯೇ ತು ಜ್ಞಾನದೀಪ್ತೋಽಹಂ
ಭವಬಂಧಹಾರಿಣಿ ತ್ವಯೈವ ವೇದ್ಯಂ .

ಮಮಚಿತ್ತಸಂಸ್ಕರಣಂ ತ್ವಯೈವ ಸಾಧ್ಯಂ .. 1..

ಕೋಟಿಕೋಟಿ ಜೀವಿ ಜನನಮರಣಚಕ್ರ ಸಂಚಾಲಿನಿ
ಕೋಟಿಕೋಟಿ ಕರ್ಮ ಕಲಾಪ ತಾಪ ವಿಲಾಪ ಸಾಕ್ಷಿಣೀ
ಶ್ರೀಕನ್ಯಕಾ ಪರಮೇಶ್ವರಿ ಸದ್ಗತಿಕಾರಿಣಿ ಜನನಿ
ಗೌರವ ಬಾಲಿಕಾಮಣಿ ದುರಿತವಾರಿಣಿ ಗೀತಸುಧಾವನಿ .. 2..

“ಸೂರ್ಯಕಾಂತಶಿಲಾ”ಸದೃಶಂ ಧೀತೇಜಂ ಮೇ ಪ್ರಯಚ್ಛ
ಚಂದ್ರಕಾಂತಿ ಸದೃಶಂ ಶೀತಲ ಚಿತ್ತಂ ಮೇ ಪ್ರಯಚ್ಛ
ಶಾಂತಿ ಸೌಖ್ಯ ಭಕ್ತಿ ಜ್ಞಾನ ವೈರಾಗ್ಯ ಪ್ರದಾಯಿನಿ
ಭ್ರಾಂತಿ ಶೋಕಮೋಹಮಮತಾಹಂಕಾರ ನಾಶಿನಿ .. 3..

18 ರಾಗ ಹಾಟಕಾಂಬರಿ
ಜಿಜ್ಞಾಸಾರಣ್ಯೇ ಮಮ ದಿಙ್ಮೂಢತಾ ಹಾಸ್ಯಾಸ್ಪದಂ
ಕೃಪಾಸಾಗರಿ “ಹಾಟಕಾಂಬರಿ” ಕಥಂ ಲಭ್ಯಂ ತವಪದಂ ..ಪಲ್ಲವಿ..

ವಿಷಮೇ ಆಗತಮಿದಂ ದೌರ್ಭಾಗ್ಯಂ ಪುರಾಕೃತಂ
ವ್ಯರ್ಥಾಶ್ರುಧಾರಾಕುಲ ನೇತ್ರಂ ಮಾಂ ಕುರು ಜಾಗರಿತಂ
ಅದಮ್ಯೋತ್ಸಾಹೋದ್ಯಾನೇ ಪುಷ್ಪಸಂಚಯರತೋಽಸ್ಮಿ
ಸೌರಭಮಯಭಕ್ತಿಸುಮಮಾಲಿಕಾರ್ಪಣೇ ತೃಪ್ತೋಽಸ್ಮಿ .. 1..
ಕ್ಷಿಪ್ತತಾ ವಿಕ್ಷಿಪ್ತತಾ ಸಮ್ಮೂಢತಾ ಪೀಡಿತೋಽಸ್ಮಿ
ಏಕಾಗ್ರತಾ ನಿರೋಧತಾ ಸ್ಥಿತಿದ್ವಯಾಶ್ರಯ ನಿರೀಕ್ಷಕೋಽಸ್ಮಿ
ತ್ವಮೇವಯೋಗೇಶ್ವರಿ ಗೀತಸುಧಾಕರಿ ಶುಭೋದಯಕರಿ
ಸಮಾಧಿಋಷಿ ಕುಸುಮಶ್ರೇಷ್ಟಿ ಸುಕುಮಾರಿ ಪೇನುಗೋಂಡೇಶ್ವರಿ .. 2..

4 ಶುದ್ಧ ಮಧ್ಯಮ ವೇದಚಕ್ರ

19 ರಾಗಝಂಕಾರಧ್ವನಿ
ಅಂತರತಮ ಗುರುರೂಪೇಣ ಬೋಧಯ ಶೃತಿಮರ್ಮಜ್ಞಾನಂ
ಅಂತರ್ಯಾಮಿನಿ ಕ್ಷಮಸ್ವ ಮಮ ಅಜ್ಞಾನಕೃತ ಪಾಪಂ ..ಪಲ್ಲವಿ..

ಹೇ ಪುಣ್ಯಚರಿತೇ “ಝಂಕಾರಧ್ವನಿ”ಪ್ರೀತೇ ಗುಣಾತೀತೇ
ಕುಬೇರಾಂಶಜ ಕುಲಸಂಜಾತೇ ವಾಸವಿ ವಿಶ್ವಮಾತೇ
ನಾದ ಬಿಂದು ಕಲಾತೀತೇ ಸರ್ವಾವಸ್ಥಾ ವಿವರ್ಜಿತೇ
ನಾಗರಾನ್ವಯಾರಾಧಿತೇ ಜ್ಯೇಷ್ಠಶೈಲಪುರಜನಪ್ರೀತೇ .. 1..

ಕ್ಷಮಸ್ವ ಕ್ಷಮಸ್ವ ಮಮ ವಿಭ್ರಾಂತಿಕೃತ ಅಪರಾಧ ಸಹಸ್ರಾಣಿ
ಕ್ಷಮಸ್ವ ಕೃಪಯಾ ಮಮ ವಿಕೃತ ಭಾವಲಹರಿ ಸಹಸ್ರಾಣಿ
ಕ್ಷಮಸ್ವ ಸರ್ವದಾ ಮಮ ನಿದ್ರಾಜಡತಾವಿರತಿ ದೋಷಾಣಿ
ಕ್ಷಮಸ್ವ ನಿರ್ಮಾಯೇ ಗೀತಸುಧಾಂತರ್ ದುರಿತಾನಿ ಸಹಸ್ರಾಣಿ .. 2..

20 ರಾಗ ನಟಭೈರವಿ
ವೈಶ್ಯವಂಶೋದ್ಧಾರಿಣಿ ಶ್ರೀ ಕನ್ಯಕಾ ಪರಮೇಶ್ವರಿ
ಸರ್ವ ಜೀವಶುಭಂಕರಿ ಶ್ರೀವಾಸವಿ ವಿಶ್ವೇಶ್ವರಿ .. 1..

ಪ್ರಣವ ನಾದಸ್ವರೂಪಿಣಿ ಘನ ಶೈಲನಗರ ನಿವಾಸಿನಿ
ಭಕ್ತಹೃದಯ ವಿಹಾರಿಣಿ ಮಹತ್ತ್ಯಾಗ ಮಾನಸರಕ್ಷಿಣಿ .. 2..

ಋಷಿಗಣಾರ್ಚಿತ ಶುಭಮನೋಹರ ಚರಣಯುಗಲ ಸರೋಜಿನಿ
ಚಕ್ರರಾಜ ನಿವಾಸಿನಿ ಬಹುಮಂತ್ರಸ್ಫುರಣ ವಿರಾಜಿನಿ .. 3..

ದೇವ ಕಿನ್ನರ ಕಿಂಪುರುಷ ಗಂಧರ್ವಯಕ್ಷೋದ್ಧಾರಿಣಿ
ಸತ್ಯಶೋಧಕ ಧೀಪ್ರಚೋದಿನಿ ಕಾಮಿತಾರ್ಥಪ್ರದಾಯಿನಿ .. 4..

ಸರ್ವಪಾತಕ ನಾಶಿನಿ ನಿಜಸಾಧನಾ ಬಲವರ್ಧಿನಿ
ದುಃಖದಾರಿದ್ರ್ಯಾದಿ ನಾಶಿನಿ ಜ್ಞಾನಯೋಗಾಹ್ಲಾದಿನಿ .. 5..

ವವಿಧ ಕರ್ಮಸು ಮರ್ಮಭೇದಿನಿ ಗಾನಕಾವ್ಯ ವಿನೋದಿನಿ
ವಿವಿಧ ಸತ್ಪಥ ಪ್ರದರ್ಶಿನಿ ಈಷಣತ್ರಯ ಹಾರಿಣಿ .. 6..

ದೇಶ ಕಾಲ ನಿಮಿತ್ತ ಪುರುಷಾರ್ಥಾದಿ ಬಲಸಂಯೋಜಿನಿ
ಯೋಗ ಸೋಪಾನಾಧಿರೋಹಣ ಶಕ್ತಿವರ್ಧಿನಿ ರಂಜನಿ .. 7..

ತ್ಯಾಗ ಪ್ರೇಮ ವಿರಾಗಿಣಿ ಮುಕ್ತಿಮಾರ್ಗ ಪ್ರಕಾಶಿನಿ
ಕಾರ್ಯ ಕಾರಣ ಚಕ್ರವರ್ತಿನಿ ಮರಣಭೀತಿ ನಿವಾರಿಣಿ .. 8..

ವಾಸವಿ “ನಟಭೈರವಿ”ಹೇ ಸರ್ವಜೀವಶುಭಂಕರಿ
ಭೈರವಿ ಮಾಂ ಪಾಹಿ ತ್ರಾಹಿ ಭಕ್ತಚಿತ್ತಪ್ರಿಯಂಕರಿ .. 9..

ಜ್ಞಾನ ವಿಜ್ಞಾನಾತ್ಮಕಾಮೃತ ಹೃದಯ ಗೀತಾಸ್ವಾದಿನಿ
ದಿವ್ಯ ಗೀತಸುಧಾವನಿ ಶುಭ ಕಾಮವರ್ಧಿನಿ ನಿರ್ಗುಣಿ .. 10..

21 ರಾಗ ಕೀರವಾಣಿ
ಕನ್ಯಕಾ ಪರಮೇಶ್ವರಿ ಪರದೇವತೇ
ರಕ್ಷ ಮಾಂ ಸದಾ ಭಕ್ತಿಸುಮಾರ್ಚಿತೇ ..ಪಲ್ಲವಿ..

ಲಲಿತಾ ವ್ರತಾಚರಣ ಪೂರ್ವೇ ತ್ವಂ ಬಾಲಿಕೇ
ಸರ್ವಾಭರಣ ದುಕೂಲಾನ್ವಿತೇ ಪೀಠೇ ಸ್ಥಿತೇ
ಸರ್ವಜನಸಮ್ಮುಖೇ ಬಹು ದೇವಿರೂಪಧರಿ
ಆಶ್ಚರ್ಯವದ್ದೃಷ್ಟ್ವಾ ಸರ್ವೇ ಮೂಕಾಃ .. 1..
ಕುಸುಮಾಂಬ ಕುಸುಮಾರ್ಯ ಭಯದೂರಿಣಿ
ಭಾಸ್ಕರಾಚಾರ್ಯಸ್ತುತ ಮಹಿಮಾವತಾರಿಣಿ

10 sanskritdocuments.org



ದ್ವಿಸಪ್ತತಿಃ 72ಮೇಲಕರ್ತಾ ರಾಗಯುಕ್ತ ವಾಸವೀದೇವೀ ಭಕ್ತಿಪುಷ್ಪಾಂಜಲಿಃ

ಅಹಿಂಸಾ ಸತ್ಪಥಗಾಮಿನಿ “ಕೀರವಾಣಿ”

ನವ್ಯಪಥ ಪ್ರದರ್ಶಿನಿ ಗೀತಸುಧಾವನಿ ಕೀರಪಾಣಿ .. 2..

ವಿರೂಪಾಕ್ಷೇಣ ಸಹ ಬಾಲ್ಯೇ ಕ್ರೀಡಾನುರಕ್ತೇ
ವಿದ್ಯಾರ್ಜನೇ ಗುರುಪ್ರಾಜ್ಞ ಸ್ತಬ್ಧತಾಸಕ್ತೇ
ಕುಸುಮದಂಪತಿ ಹೃದಯಸ್ಪರ್ಶಿ ವಾಗ್ವರ್ಷಿಣಿ
ರಕ್ಷ ಮಾಂ ಪೇನುಗೋಂಡಪುರ ಜನೋಲ್ಲಾಸಿನಿ .. 3..

22 ರಾಗ ಖರಹರಯ್ರಿಯ
ಸುವಿಮಲ ಚಿದ್ಗಗನೇ ನಿರುತ ವಿರಾಜಿತೇ
ಅನಲಪೀಠ ಸ್ಥಿತೇ ಕುಸುಮಾರ್ಯ ಸಂಜಾತೇ ..ಪಲ್ಲವಿ..

ಜನ್ಮಜನ್ಮಾಂತರ ಕೃತ ಪುಣ್ಯಫಲ ದಾಯಿನಿ
ಯೋಗಭ್ರಷ್ಠ ಸಾಧಕ ಶೀಘ್ರೋದ್ಧಾರಿಣಿ
ತನ್ಮಯತಾಂತರ್ಮೋದ ಸಂವಾಹನಿ
“ಖರಹರಪ್ರಿಯ” ರಾಮರೂಪ ಕೃಷ್ಣಭಗಿನಿ .. 1..

ಪರತತ್ತ್ವ ಪ್ರಕಾಶಿನಿ ಗೀತಸುಧಾಕರ್ಷಿಣಿ
ವ್ಯವ್ಷ್ಟಿ ಸಮಷ್ಟಿ ಭೇಧಾಭೇಧೋಲ್ಲಾಸಿನಿ
ತ್ಯಾಗಸಿಂಹಾಸನೇಶ್ವರಿ ಸುಚರಿತೇ
ಕನ್ಯಕಾ ಮಾತೇ ಮಾಮುದ್ಧರ ಪುನೀತೇ .. 2..

23 ರಾಗ ಗೌರಿಮನೋಹರಿ
ಸ್ತವ ಪುಷ್ಪಯಾಗಂ ಕರಿಷ್ಯೇ ವಾಸವಾಂಬಿಕೇ
ಸುಪ್ರೀತಾ ಭವ ಆಹ್ಲಾದಚಂದ್ರಿಕೇ .

ನವದುರ್ಗಾಸ್ವರೂಪಿಣಿ ಗೀತಸುಧಾ ತರಂಗಿಣಿ
ಅಷ್ಟಾದಶಭುಜೇ ತ್ವಂ ಪರಾಂಬಿಕೇ .. 1..

ಶೈಲಪುತ್ರೀತಿ ಪ್ರಥಮರೂಪಿಣಿ ವೃಷಭವಾಹನಿ ಬಾಲಚಂದ್ರಶೇಖರೇ
ಸತಿ ಶಿವಸತಿ ಹೈಮವತಿ ತ್ರಿಶೂಲಕಮಲಧರೇ ಉಪಾಸಿತೇ
ಮೂಲಾಧಾರೇ .. 1..

ಬ್ರಹ್ಮಚಾರಿಣೀತಿ ದ್ವಿತೀಯರೂಪಿಣಿ ಜಪಮಾಲಾ ಕಮಂಡಲಧಾರಿಣಿ
ಪೃರ್ಣ ತೇಜಸ್ವಿನಿ ನಿರುಪಮ ತಪಸ್ವಿನಿ ಸ್ವಾಧಿಷ್ಠಾನಾರ್ಚಿತೇ
ಸಿದ್ಧಿದಾಯಿನಿ .. 2..

ಚಂದ್ರಘಂಟೇತಿ ತೃತೀಯರೂಪಣಿ ದಶಭುಜೇ ನಾನಾಯುಧಧಾರಿಣಿ

ಘಂಟಾಕಾರ ಬಾಲಶಶಿಶೇಖರೇ ಸಿಂಹವಾಹಿನಿ ಮಣಿಪೂರವಾಸಿನಿ .. 3..

ಕೂಷ್ಮಾಂಡೇತಿ ಚತುರ್ಥರೂಪಿಣಿ ಬ್ರಹ್ಮಾಂಡಸೃಷ್ಟಿ ಕ್ರೀಡಾವಿನೋದಿನಿ
ಅಷ್ಟಭುಜೇ ರವಿಮಂಡಲವಾಸಿನಿ ಆದಿ ವ್ಯಾಧಿ ಹಾರಿಣಿ
ಅನಾಹತನಿವಾಸಿನಿ .. 4..

ಸ್ಕಂದಮಾತೇತಿ ಪಂಚಮರೂಪಿಣಿಮಮತಾಂಕಸ್ಥಿತ ಷಣ್ಮುಖಜನನಿ
ಚತುರ್ಭುಜೇ ಪದ್ಮಾಸನೇ ಸಿಂಹವಾಹಿನಿ ವಿಶುದ್ಧಚಕ್ರನಿವಾಸಿನಿ .. 5..

ಕಾತ್ಯಾಯನೀತಿ ಷಷ್ಟರೂಪಧಾರಿಣಿ ಕಾತ್ಯಾಯನಮಹರ್ಷಿನಂದಿನಿ
ಚತುರ್ಭುಜೇ ಸುವರ್ಣವರ್ಣೇ ಸಿಂಹವಾಹಿನಿ ಆಜ್ಞಾಚಕ್ರವಾಸಿನಿ .. 6..

ಕಾಲರಾತ್ರೀತಿ ಸಪ್ತಮರೂಪ ಧಾರಿಣಿ ಭೂತಪ್ರೇತಭಯಂಕರಿ
ಚತುರ್ಭುಜೇ ಕೃಷ್ಣೇ ಗಾರ್ಧಭಾರೂಢೇ ಸಹಸ್ರಾರಪೂಜಿತೇ ಶುಭಂಕರಿ .. 7..

ಮಹಾಗೌರೀತಿ ಅಷ್ಟಮರೂಪಿಣಿ ವೃಷಭಾರೂಢೇ ಶ್ವೇತಾಂಬರಿ
ಆಶ್ವಯುಜಾಷ್ಟಮಿ ಪೂಜಾಪ್ರೀತೇ ಚತುರ್ಭುಜೇ “ಗೌರಿಮನೋಹರಿ” .. 8..

ಸಿದ್ಧಿದಾತ್ರೀತಿ ನವಮರೂಪಿಣಿ ಅಷ್ಟಸಿದ್ಧಿದಾಯಿನಿ ಶಿವಾರ್ಧಾಂಗಿನಿ
ಆಶ್ವಯುಜ ನವಮಿಸೇವಿತೇ ಚತುರ್ಭುಜೇ ಕೇಸರಿವಾಹನಿ .. 9..

ಏತಾನಿ ದೇವೀ ನವರೂಪಾಣಿ ನವರಾತ್ರ್ಯಾರಾಧನ ಭಕ್ತಿಮಹೋತ್ಸವೇ
ಪೂಜಿತಾನಿಯಚ್ಛಂತಿ ಭಕ್ತಿ ಜ್ಞಾನ ವೈರಾಗ್ಯಾದಿಮೋಕ್ಷಸಂಪದಾನಿ .

ಓಂ ತತ್ಸತ್ .

24 ರಾಗಂ ವರುಣಪ್ರಿಯ
ಶ್ರೀ ವಾಸವೀಮಾತಾ ಕುಸುಮಾಂಬ ಸಂಜಾತಾ
ರಕ್ಷತು ಮಾಂ ಲಾವಣ್ಯ ವಿದ್ಯುಲ್ಲತಾ ..ಪಲ್ಲವಿ..

ಬಹುರೂಪ ಧಾರಿಣಿ ಬಹುಶಕ್ತಿ ರೂಪಿಣಿ
ಬಹುಮಂತ್ರ ಜನನೀ ಬಹುತಂತ್ರಕಾರಿಣಿ
ಗೌರವ ಬಾಲಿಕಾಮಣೀ ಗೀತಸುಧಾವನೀ
“ವರುಣಪ್ರಿಯ” ರಾಗರಂಜಿನೀ ರಕ್ಷತು ಮಾಂ .

ಪಾಲಯತು ಮಾಂ .. 1..

ಕಾಮೇಶ್ವರೀ ಮಹಾವಜ್ರೇಶ್ವರೀ
ಕುಲಸುಂದರೀ ತ್ರಿಪುರಸುಂದರೀ
ಭಗಮಾಲಿನೀ ಜ್ವಾಲಾಮಾಲಿನೀ
ನೀಲಪತಾಕಾ ವಹ್ನಿವಾಸಿನೀ ರಕ್ಷತು ಮಾಂ
ಪಾಲಯತು ಮಾಂ .. 2..

ನಿತ್ಯಕ್ಲಿನ್ನಾ ಭೇರುಂಡಾ ನಿತ್ಯಾ

ಸರ್ವಮಂಗಲಾ ವಿಜಯಾ ಚಿತ್ರಾ
ಶಿವದೂತೀ ತ್ವರಿತಾ ಇತ್ಯಾರಾಧಿತಾ
ಷೋಡಶನಿತ್ಯಾಸ್ವರೂಪಿಣೀ ರಕ್ಷತು ಮಾಂ
ಪಾಲಯತು ಮಾಂ .. 3..

5 ಶುದ್ಧ ಮಧ್ಯಮ ಬಾಣಚಕ್ರ

25 ರಾಗ ಮಾರರಂಜಿನಿ
ವಾಸವಿ ತ್ವಮೇವ ಪ್ರಾತಃಸ್ಮರಣೀಯೇ
ಕನ್ಯಕೇ ತ್ವಂ ಸರ್ವಕಾಲಾರಾಧನೀಯೇ ..ಪಲ್ವವಿ ..

ಅಂಬಿಕೇ ಸರ್ವಜನಪೂಜನೀಯೇ
ಸಾತ್ವಿಕೇ ಸರ್ವ ದೇಶೋಪಾಸನೀಯೇ
ಪುತ್ರಕಾಮೇಷ್ಟಿಯಾಗ ಫಲಜನ್ಯೇ
ವಿರೂಪಾಕ್ಷ ಭಗಿನಿ ಆದರ್ಶಕನ್ಯೇ .. 1..

“ಮಾರರಂಜಿನಿ” ರತಿಪತಿಭಸ್ಮಜಾತ-
ಭಂಡಾಸುರಾಂಶಜ ಗಂಧರ್ವರಾಜ-

ಚಿತ್ರಕಂಠೇನಮೋಹಿತೇ ಕೀರ್ತಿಕನ್ಯೇ
ವಿಷ್ಣುವರ್ಧನಮರ್ದಿನಿ ಗೀತಸುಧಾರಾಧ್ಯೇ .. 2..

26 ರಾಗ ಚಾರುಕೇಶಿ
“ಚಾರುಕೇಶಿ” ಕನ್ಯಕಾ ಪರಮೇಶ್ವರಿ
ಕೃಶ್ಣಕೇಶಿ ನವರತ್ನಖಚಿತ ಪೀಠಾಧೀಶ್ವರಿ ..ಪಲ್ಲವಿ..

ಮಾಣಿಕ್ಯ ವಿದ್ರುಮ ಗೋಮೇಧ ವೋಢೂರ್ಯ ಖಚಿತಾನಿ
ದಶಾಂಗುಲೀಯಾನಿ ತಾಟಂಕಯುಗಲಾನಿ ಕಂಠಹಾರಾಣಿ
ಧಾರಯಿತ್ವಾಸಿ ಅನುಪಮ ಲಾವಣ್ಯವತಿ ಸೌಂದರ್ಯವತಿ
ಮಮ ದ್ವಿನೇತ್ರಾಭ್ಯಾಂ ದ್ರಷ್ಟುಂ ಕಥಂ ಶಕ್ತೋಽಸ್ಮಿ ಸುಮತಿ .. 1..

ಭಕ್ತಿವನರುಹ ಜಾಜೀ ಚಂಪಕ ಪುನ್ನಾಗಸುಮಮಾಲಿನಿ
ಪಲ್ಲವಪಾಣಿ ಪತಿತಪಾವನಿ ಪನ್ನಗೇಂದ್ರಶಯನ ಭಗಿನಿ
ಷಡ್ರಸಯುತ ಭಕ್ಷ್ಯ ಭೋಜ್ಯ ಲೇಹ್ಯ ಚೋಷ್ಯಾಣಿ
ಪ್ರತಿಗೃಹ್ಯತಾಂ ಹೇ ದೇವಿ ಗೀತಸುಧಾಕರ್ಷಿಣಿ .. 2..

melakartArAgavAsavI.pdf 13



ದ್ವಿಸಪ್ತತಿಃ 72ಮೇಲಕರ್ತಾ ರಾಗಯುಕ್ತ ವಾಸವೀದೇವೀ ಭಕ್ತಿಪುಷ್ಪಾಂಜಲಿಃ

27 ರಾಗ ಸರಸಾಂಗಿ
ಸ್ವಪ್ನಸದೃಶ ಜಾಗ್ರದವಸ್ಥೇ ಕಥಮಹಂಮೋಹಗ್ರಸ್ತಂ
ಸ್ವಪ್ನಸದೃಶ ದೃಶ್ಯವಿಶ್ವೇ ಕಥಮಹಂ ಶೋಕತ್ರಸ್ತಂ ..ಪಲ್ಲವಿ..

ಅಹಂ ಜಾನಾಮಿಮಾಯಾದೇವಿ ತ್ವಮೇವ ಮಹಾಮಾಂತ್ರಿಕೇ
ವ್ಯಾಧಿಜರಾಬದ್ಧೋಽಹಂ ಸಂಸಾರ ಜಲಾರ್ಣವ ನಾವಿಕೇ
ಅಹಂ ತವ ಪುತ್ರೋಽಸ್ಮಿ ಭಕ್ತೋಽಸ್ಮಿ ಸರ್ವಜೀವಾತ್ಮಿಕೇ
ಕಥಂ ದೃಷ್ಟ್ವಾ ಮಮ ದೈನ್ಯಂ ಹರ್ಷಿತಾಸಿ ದಯಾಚಂದ್ರಿಕೇ .. 1..

ಲಾಭನಷ್ಟ ಸೌಖ್ಯದುಃಖ ಜಯಾಪಜಯ ಭೇದಂ ಕುತ್ರ
ಯೋಗ ಭೋಗ ರೋಗ ತ್ಯಾಗ ವಿರಾಗಭೇದಂ ಕುತ್ರ
ಸ್ವಪ್ನಕಾಲ ಮಾತ್ರವೇದ್ಯಂ ಸರ್ವಾನುಭವಂ ಸಾಧ್ಯಂ
“ಸರಸಾಂಗಿ”ಜಾಗ್ರತಸ್ಯ ಸರ್ವಮೇವಮೇಕ ಮನೃತಂ .. 2..

28 ರಾಗ ಹರಿಕಾಂಬೋಜಿ
ದೇಹಿ ಮೇ ಭಕ್ತಿ ಭಿಕ್ಷಾಂ ಕಲ್ಪವಲ್ಲಿ
ಶ್ರೀ ವಾಸವೀ ಕನ್ಯಕೇ ಅಮೃತವಲ್ಲಿ ..ಪಲ್ಲವಿ..

ಬಹುಜನ್ಮ ಕೃತಪಾಪ ವಿಪಿನ ದಹನಕರಿ
ಬಹುಕಾಲ ಕೃತಯೋಗ ಸೇವಾಫಲಕರಿ
ಬಹುವಿಷಯಮೋಹದಾಹ ನಿವಾರಿಣಿ
ಬಹುವಿದೋಪಾಸಿತೇ ಗೀತಸುಧಾಮೋದಿನಿ .. 1..

ಚಿಂತಾಪೀಡಾಂಧಕಾರ ಸುದೂರಿಣಿ
ಚಿಂತನಸ್ವರೂಪಿಣಿ ಸದ್ಭಕ್ತಿಪೋಷಿಣಿ
“ಹರಿಕಾಂಬೋಜಿ”ಸುರಾಗ ತರಂಗಿಣಿ
ಸರ್ವಜೀವ ಜ್ಞಾನಯಾತ್ರಾ ಸಂತೋಷಿಣಿ .. 2..

29 ರಾಗ ಶಂಕರಾಭರಣಂ
ನಾದವೀಣಾವಾದನ ನಿರ್ಮಗ್ನಹೃದಯೇ
ಅನಾಹತಾಹತ ನಾದರಂಜನಿಮೋದಾಶ್ರಯೇ ಜಯಜಯ ..ಪಲ್ಲವಿ..

ಶುಕವಾಣಿ ಲೀಲಾಶುಕಪಾಣಿ ವಿದುಷೀಮಣಿ ಜಯಜಯ
ಗೀತಸುಧಾ ವನವಿಹಾರಿಣಿ ಸ್ವರಲೋಕಸಂಚಾರಿಣಿ ಮಾತೇ
ಸುಮಾರ್ಪಿತ ಸದ್ಭಕ್ತಿ ರಾಗರತ್ನಹಾರ ವಿರಾಜಿನಿ ಜಯಜಯ .. 1..

ಪರಾ ಪಶ್ಯಂತೀ ಮಧ್ಯಮಾ ವೈಖರೀ ವಾಗ್ರೂಪಿಣೀ ಜಯಜಯ

ಸಾಹಿತ್ಯ ಸಂಗೀತ ಪೀಯೂಷ ರಸಾಸ್ವಾದಿನಿ ವೇದವಾಣಿ ಜಯಜಯ
ದಿವ್ಯಗುಣರಾಜಿತೇ .

ಶಬ್ದಾರ್ಥಸಂಯುತ ಲೇಖನ ವಚನ ವಾಹಿನಿ ಹಂಸಗಾಮಿನಿ ಜಯಜಯ .. 2..

ಸ.ರಿ.ಗ.ಮ.ಪ.ದ.ನೀತಿ ಸಪ್ತಸ್ವರ ನವವಿಧ ಸಂಯೋಜನಿ ಜಯಜಯ
ವಿಶಿಷ್ಟ ಸ್ವರವಿನ್ಯಾಸೋದಿತಾನಂತ ರಾಗತಾನಾಲಾಪಿನಿ ಜಯಝಯ
ದ್ವಾದಶ ಚಕ್ರ ಜನಕರಾಗ ಮಹಾಸಾಮ್ರಾಜ್ಯ ಸ್ಥಾಪಿನಿ ಗಾನಯೋಗಿನಿ
ಔಡವ ಷಾಡವ ವಕ್ರರಾಗ ಸರೋವರ ರಸವಿಹಾರ ರಾಗಿಣಿ ಜಯಜಯ .. 3..

ಇಂದು ನೇತ್ರಾಗ್ನಿ ವೇದ ಬಾಣ ಋತು ಋಷಿ ವಸು ಜಯಜಯ ಲೋಕಮಾತೇ
ಬ್ರಹ್ಮ ದಿಶಿ ರೂದ್ರಾದಿತ್ಯೇತಿ ದ್ವಿಸಪ್ತತಿಃ ಮೇಲಕರ್ತರಾಗ ಗ್ರಾಮ ಜಯಜಯ
“ಧೀರ ಶಂಕರಾಭರಣ”ವಜ್ರಕವಚಧಾರಿಣಿ ವೀರರಮಣಿ ಜಯಜಯ .. 4..

ದ್ವಿಸಪ್ತತಿಃ ಕಾವ್ಯ ಗೀತಸುಧಾವಾಹಿನಿ ಭವತಾರಿಣಿ ಜಯಜಯ
ಶ್ರೀ ಕನ್ಯಕಾ ಪರಮೇಶ್ವರಿ ಆತ್ಮಬಲಿದಾನಕಂಕಣಧರಿ ಮನೋಹರಿ .. 5..

ಸ...ಸ...ಸರ್ವಜೀವವಿಕಾಸಿನಿ ಸಂಕರ್ಷಿಣಿ ಬಹುಪರಾಕ್
ರಿ... ರಿ... ರಿಪುಸಂಹಾರಿಣಿ ರಿಷ್ಟಸುದೂರಿಣಿ ಬಹುಪರಾಕ್
ಗ... ಗ... ಗಮಕ ಚಮಕ ಕಾವ್ಯಲಾಸ್ಯಾಹ್ಲದಿನಿ ಬಹುಪರಾಕ್
ಮ...ಮ...ಮದನಶರಚ್ಛೇದಿನಿ ಜಗನ್ಮೋಹಿನಿ ಬಹೂಪರಾಕ್
ಪ...ಪ...ಪಾಮರೋದ್ಧಾರಿಣಿ ಪರಂಜ್ಯೋತಿಸ್ವರೂಪಿಣಿ ಬಹುಪರಾಕ್
ದ...ದ...ದಮ ಶಮ ತಿತಿಕ್ಷೋಪರತಿ ಚೋದಿನಿ ಬಹುಪರಾಕ್
ನಿ...ನಿ...ನಿಗಮಾಗಮ ಗೀತಾ ಸ್ಮೃತಿ ಶಾಸ್ತ್ರ ಶರೀರಿಣಿ ಬಹುಪರಾಕ್ .

ಜಯ ಅಂಬೇ ಜಗದಂಬೇ ಕನ್ಯಕಾಂಬೇ ಬಹುಪರಾಕ್
ರಾಗ...ಮಧ್ಯಮಾವತಿ
ದಯಾಮಯಿ ತ್ವಾಂ ಸಮೀಕ್ಷ್ಯ ಸಮೀಕ್ಷ್ಯ ನಾಹಮಸ್ಮಿ
ಸುಧಾಮಯಿ ತ್ವಾಂ ಸಾಮೀಪ್ಯ ಸಾಮೀಪ್ಯ ದಾಸೋಽಹಮಸ್ಮಿ
ಕೃಪಾಮಯಿ ತ್ವಾಂ ವಿದಿತ್ವಾ ವಿದಿತ್ವಾ ಸೋಽಹಮಸ್ಮಿ
ಚಿನ್ಮಯಿ ತ್ವಮೇವಾಹಂ ಅಹಂ ತ್ವಮೇವ ಅಹಂ ಬ್ರಹ್ಮಾಸ್ಮಿ ..
ಏತದಸ್ತು ಮಮಾನುಭವಂ ಹೇ ವಿಶ್ವಮಾತೇ
ಏತದಸ್ತು ಸರ್ವಸ್ಯಾನುಭವಂ ಹೇ ಮುಕ್ತಿದಾತೇ ..

ಓಂ ಶಾಂತಿಃ ಶಾಂತಿಃ ಶಾಂತಿಃ ..

30 ರಾಗ ನಾಗಾನಂದಿನಿ
ಸೌಮ್ಯರೂಪಿಣಿ ಶಿಷ್ಟರಕ್ಷಿಣಿ ಕನ್ಯಕಾ ಪರಮೇಶ್ವರಿ

ಘೋರರೂಪಿಣಿ ದುಷ್ಟಶಿಕ್ಷಿಣಿ ರಕ್ಷ ಮಾಂ ವಿಶ್ವರೂಪಧರಿ ..ಪಲ್ಲವಿ..

ಸಚ್ಚಾರಿತ್ರ್ಯ ಸೌಮನಸ್ಯ ಸದ್ಧರ್ಮನಿಕೇತನೇ
ಸದಾಚಾರ ಸದ್ವಿಚಾರ ಸದ್ಭಾವನಾಸದನೇ
ಸುಗುಣರತ್ನಾಕರಿ ಸರ್ವಜೀವ ಶುಭಂಕರಿ
ಸರ್ವಶಕ್ತ್ಯಾಯುಧಧರಿ ವರದಾಭಯಕರಿ .. 1..

ಚಿಕ್ಷುರಾಂಧಕ ಧೂಮ್ರಲೋಚನ ಕರಾಲೋದ್ಧತಧ್ವಂಸಿನಿ
ಚಾಮರ ಭಾಷ್ಕಲ ತಾಮ್ರಾಸುರೋದಗ್ರಾದಿ ದೈತ್ಯಸೂದನಿ
ಮಹಿಷಾಸುರ ಶಿರಚ್ಛೇದಿನಿ ದಿವ್ಯತೇಜಸ್ವಿನಿ
ರಕ್ತಬೀಜಾಸುರ ರಕ್ತಪಾನೋದ್ವಿಗ್ನ ವಿಲಾಸಿನಿ .. 2..

ಚಂಡಮುಂಡಾಸುರ ಪ್ರಾಣಹಾರಿಣಿ ಚಾಮುಂಡೇಶ್ವರಿ ಹಿತಕರಿ
ಶುಂಭನಿಶುಂಭ ಬಲದರ್ಪದಮನಿ ಶತೃವೀರ ಭಯಂಕರಿ
ಕೌಶಿಕೀ ಕನ್ಯಕೇ ಕಾಲಿಕೇ ರಕ್ಷ ಮಾಂ ಭದ್ರಕಾಲಿಕೇ
ವಿಂಧ್ಯವಸಿನಿ ವಿಜಯದುರ್ಗೇ ದುರ್ಗೇ ಸಂರಕ್ಷ ಪರಾಂಬಿಕೇ .. 3.

ನೂತನಾದ್ಭುತ ಶಾಂತ್ಯಹಿಂಸಾ ತ್ಯಾಗಯುತ ಸಮರದರ್ಶಿನಿ
ತ್ರಾಹಿ ಮಾಂ ಸುಚಿತ್ರ ವಿಚಿತ್ರ ಸಂಘರ್ಷಣತಂತ್ರ ಶಾಲಿನಿ
ಪರಾಕ್ರಮಿ ಕಾಮವಶ ಕ್ರೋಧವಶ ನಿರಂಕುಶ ಚಕ್ರವರ್ತಿ-
ವಿಷ್ಣುವರ್ಧನ ಮರ್ದಿನಿ ವಿಮೋಚನಿ “ನಾಗಾನಂದಿನಿ” .. 4..

ಲಲಿತಾಪರಮೇಶ್ವರಿ ತ್ವಮೇವ ಅಖಿಲಾಂಡ ಜನಯಿತ್ರಿ
ಕನ್ಯಾಕುಮಾರಿ ತ್ವಮೇವ ಮಮ ಪ್ರಾಣದಾತ್ರಿ ಜ್ಞಾನದಾತ್ರಿ
ಹೇ ಕನ್ಯಕಾ ಪರಮೇಶ್ವರಿ ಸಮಾಧಿಋಷಿ ವರದಾತ್ರಿ
ತ್ವಮೇವ ಸತ್ಯಜ್ಞಾನಾನಂತ ರೂಪಿಣಿ ಗೀತಸುಧಾಭಿನೇತ್ರಿ ಮಮ .. 5..

6 ಶುದ್ಧ ಮಧ್ಯಮಋತುಚಕ್ರ

31 ರಾಗಯಾಗಪ್ರಿಯ
ಶ್ರೀಮದ್ಭಾಗವತ ಕೀರ್ತಿತೇ ವಾಸವಿ
“ಯಾಗಪ್ರಿಯ” ಕುಸುಮಾರ್ಯ ಸಂಜಾತೇ ದೇವಿ ..ಪಲ್ಲವಿ..

ವೈಷ್ಣವೀ ಮಾಧವೀತಿ ಜಪಸಂಪ್ರೀತೇ
ನಾರಾಯಣೀ ಈಶಾನೀತಿ ನಾಮಗಾನಸ್ತುತೇ
ದುರ್ಗಾ ಕಾಲೀ ಭದ್ರೇತಿನಾಮ ಸಂಸ್ತುತೇ
ಕುಮುದಾ ಶಾರದಾ ಕನ್ಯೇತಿಸಮರ್ಚಿತೇ .. 1..

ಚಂಡಿಕಾ ಕೃಷ್ಣೇತಿ ವರ್ಣಿತೇ ಸುಖದಾತೇ
ವಿಜಯಾ ಮಾಯೇತಿ ಸುಕೀರ್ತಿತೇ ಮಾನಿತೇ
ಚತುರ್ದಶ ನಾಮಮುಕ್ತಾಹಾರ ಶೋಭಿತೇ
ಚತುರ್ದಶ ಭುವನಾಶ್ರಿತೇ ಗೀತಸುಧಾನುತೇ .. 2..

32 ರಾಗ ರಾಗವರ್ಧಿನಿ
ಶ್ರೀಕನ್ಯಕಾ ಮಾತೇ ಅಗ್ನಿಪದ್ಮ ಪೀಠಸ್ಥಿತೇ
ವಂದೇಽ ಹಂ ನಗರೇಶ್ವರಾಲಯ ಪ್ರತಿಷ್ಠಿತೇ ..ಪಲ್ಲವಿ..

ತ್ರಿಭುವನ ಸಮ್ಮೋಹಿನಿ ಶುಕಭಾಷಿಣಿ
ತ್ರಿಮೂರ್ತಿ ಜನನಿ ವಿ“ರಾಗ ವರ್ಧಿನಿ”

ವಂದೇಽಹಂ ದಿವ್ಯಸ್ಫುರಣ ಸೌಧಾಮಿನಿ
ವಿದುಷೀಮಣಿ ಗೀತಸುಧಾಹ್ಲಾದಿನಿ .. 1..

ಅಷ್ಟಾದಶ ನಗರಾಧೀಶ ಸಂಜಾತೇ
ಅಷ್ಟೈಶ್ವರ್ಯದಾತೇ ಹೇ ಮಂದಸ್ಮಿತೇ
ಅಷ್ಟಮದವಾರಿಣಿ ಭಕ್ತಿಭಾವೋದ್ದೀಪಿನಿ
ಅಷ್ಟಸಾತ್ವಿಕ ಭಾವವಿಕಾರ ಕಾರಿಣಿ .. 2..

33 ರಾಗ ಗಾಂಗೇಯಭೂಷಣಿ
ನಾಹಂ ಶಕ್ನೋಮಿ ಕರ್ತುಂ ದೀರ್ಘ ಧ್ಯಾನಯೋಗಂ
ತವ ಗುಣಮಹಿಮಾರತಿರೇವ ಮಮಮಧುರಯೋಗಂ ..ಪಲ್ಲವಿ..

ಬಹುದ್ರವ್ಯ ಕ್ರಿಯಾಮಯ ತವಾರ್ಚನೇ ನ ಮೇ ಹರ್ಷಂ
ದೇಹೇಂದ್ರಿಯ ಚಲನ ಕಲಾಪಮಯ ನಮನೇ ನ ಮೇ ಹರ್ಷಂ
ತವ ಭಾವಮಯಮಂತ್ರಯೋಗೇ ಮಮಮಾನಸಂ ತುಷ್ಯತಿ
ತವ ಲೀಲಾವರ್ಣನ ಸ್ರೋತೇ ಮಮ ಹೃದಯಂ ಲಾಸ್ಯತಿ .. 1..

ಪುಲಕಿತ ತನುಮನಹೃದಯೇಷು ತ್ವಮೇವ ಸೌಧಾಮಿನೀ
ಪರತತ್ತ್ವಾಸನೇ ತ್ವಮೇವ ಸಾಧನಪ್ರೋಲ್ಲಾಸಿನೀ
ಮನೋಖಿನ್ನತಾಪಹಾರಿಣೀ ಗೀತಸುಧಾವನಿ
ಮನೀಷಿಣಿ ಹೇ ವಾಸವಿ “ಗಾಂಗೇಯಭೂಷಣಿ” .. 2..

34 ರಾಗ ವಾಗಧೀಶ್ವರಿ
ಕುಸುಮಾರ್ಯ ತನಯೇ ಕುಸುಮಹೃದಯೇ

ಸನ್ನಿಧಿಂ ಕುರು ಮಮ ನತ ಹೃದಯೇ ..ಪಲ್ಲವಿ..

ಆಗಮಶಾಸ್ತ್ರಾಧಾರೇ ನಿಗಮ ಸಾರೇ
ಭಾಸ್ಕರಾಚಾರ್ಯ ವಿದ್ವತ್ಸಾಕಾರೇ
ವಿಷ್ಣುವರ್ಧನ ನೃಪಸೂದನಚತುರೇ .

ವಿಷ್ಣುಸೋದರಿ ಶ್ರೀಕರಿ ಭಕ್ತ್ಯಾಧಾರೇ .. 1..

ನಾನಾಭರಣಧರಿ “ವಾಗಧೀಶ್ವರಿ”

ನಲಿನಕುಟ್ಮಲ ಶುಕಧರಿ ಶುಭಕರಿ
ಆರ್ಯವೈಶ್ಯ ವಂಶಾಬ್ಧಿ ಸಂಜಾತೇ
ಅಹಿಂಸಾವ್ರತೇ ಗೀತಸುಧಾ ತೋಷಿತೇ .. 2..

35 ರಾಗ ಶೂಲಿನಿ
ವಿರಾಟ್ ವಿಶ್ವರೂಪ ಪ್ರದರ್ಶಿನಿ ಭೂನಭೋವ್ಯಾಪಿನಿ
ಶ್ರೀಮದ್ಕನ್ಯಕಾ ಪರಮೇಶ್ವರಿ ನಮಸ್ತೇ ನಮಸ್ತೇ ಬ್ರಹ್ಮರೂಪಿಣಿ ..ಪಲ್ಲವಿ..

ಪಶ್ಯಾಮಿ ಕಥಂ ತವ ವಿಶ್ವರೂಪಮಿದಂ ಚರಾಚರಮಯಂ
ತೇಜೋಮಯಮತ್ಯದ್ಭುತಂ ಅಲೌಕಿಕಂ ಅಭೂತಪೂರ್ವಂ
ಅನಾದ್ಯನಂತರೂಪಿಣಿ ಸರ್ವಭೂತಾಂತರ್ಯಾಮಿನಿ
ಅನೇಕ ನದೀಸಾಗರ ಶೈಲ ವನ ಸಸ್ಯಸಂಕುಲಶೋಭಿನಿ .. 1..

ಅನೇಕ ವದನ ನಯನ ಬಾಹೂದರ ನಲಿನಚರಣ ಶೋಭಿನಿ
ಅನೇಕ ಶಸ್ತ್ರ ಪ್ರಹರಣಧಾರಿಣಿ ದಿನಕರ ಶಶಾಂಕಲೋಚನಿ
ಸರಸಿಜನಾಭ ಸರಸಿಜೋದ್ಭವ ಸದಾಶಿವ ತ್ರಿಮೂರ್ತಿಮಾತೇ
ಸರಸಿಜನಾಭಸತಿ ಸರಸಿಜೋದ್ಭವಸತಿ ಭವಸತಿಮಾತೇ .. 2..

ತ್ವಂ ಭೂರ್ಭುವಸ್ಸುವರ್ಲೋಕತ್ರಯ ಸರ್ವದಾ ಸಂರಕ್ಷಿಣಿ
ಮಹರ್ಲೋಕ ಜನೋಲೋಕ ತಪೋಲೋಕ ಸತ್ಯಲೋಕಸ್ವಾಮಿನಿ
ಅತಲವಿತಲಸುತಲತಲಾತಲ ರಸಾತಲ ಮಹಾತಲ ಪಾತಾಲ
ವ್ಯಾಪಿನಿ ಅಂಡಜ ಸ್ವೇದಜೋದ್ಬಿಜ ಜರಾಯುಜೋದ್ಭವ ಜೀವಸಂಕುಲಪಾಲಿನಿ ..

3..

ರವಿಕೋಟಿದೀಪ್ತಿಯುತೇ ಆಪಾದತಲಮಸ್ತಕ ಲಾವಣ್ಯಯುತೇ
ನಾಗರುದ್ರಾದಿತ್ಯ ಯಕ್ಷಗಂಧರ್ವ ಸಿದ್ಧಸಾಧ್ಯಾಸುರವೃಂದ ವಂದಿತೇ
ಅಂಡಪಿಂಡ ಬ್ರಹ್ಮಾಂಡ ಭಾಂಡೋದರಿ ಮಹಾಭಯಂಕರಿ ನಮಸ್ತೇ
ಪ್ರಸನ್ನಾ ಭವ ಶ್ರೀಕರಿ ಸೌಂದರ್ಯನಿಧೀಶ್ವರಿ ಗೀತಸುಧಾಕರಿ .. 4..

“ಶೂಲಿನಿ”ಶಂಖಿನಿ ಚಕ್ರಿಣಿ ಗದಿನಿ ಘಂಟಿನಿ ವಾರುಣಿ
ಸುರವೈರಿಗಣಧ್ವಂಸಿನಿ ಅಷ್ಟದಿಗ್ಪಾಲಕವೃಂದನಿಯಂತ್ರಿಣಿ

ಬ್ರಹ್ಮಕುಂಡಸುಕ್ಷೇತ್ರೇ ಚತುರುತ್ತರಶತ ಹೋಮಕುಂಡಮಧ್ಯೇ
ಆತ್ಮತ್ಯಾಗ ಮಹಾಯಜ್ಞಕಾರಿಣಿ ಗೋಲೋಕ ಗಾಮಿನಿ .. 5..

36 ರಾಗ ಚಲನಾಟ
ಗುಹ್ಯತಮೇ ವಿಮಲೇ ಪಾಲಯಮಾಂ ದೀನಂ
ಗುರೋರಂಘ್ರಿ ಕಮಲೇ ಮಮ ಚಿತ್ತಮಸ್ತು ಲೀನಮ್ಮ್ ..ಪಲ್ಲವಿ..

ಅಂಧಕಾರೇಽಸ್ಮಿನ್ ಗುಹೇ ನಿರಾಶ್ರಿತೋಽಸ್ಮಿ
ಅಹಂಕಾರೇ ಜೀವಯಾತ್ರೇ ಬಂಧಿತೋಽಸ್ಮಿ
ಮಮಕಾರೇ ಜೀವನಯಾತ್ರೇಮೋಹಿತೋಽಸ್ಮಿ
ದೇಹಾತ್ಮ ವಾಹನೇ ಕರ್ಮಚಕ್ರೇ ಭ್ರಮಿತೋಽಸ್ಮಿ .. 1..
ಪ್ರತಿ ಸೂರ್ಯೋದಯೇ ಜರಾಕ್ರಮಣಮಸ್ತಿ
ಪ್ರತಿ ಚಂದ್ರೋದಯೇ ನಿದ್ರಾಪರವಶತಾಸ್ತಿ
ಸನಾತನಾ “ಚಲ ನಾಟಕ” ರಂಗ ವಿಶ್ವಸಾಕ್ಷಿಣಿ
ವಿನೂತನ ಸಮರವ್ರತೇ ಗೀತಸುಧಾಪಾವನಿ .. 2..

7ಪ್ರತಿ ಮಧ್ಯಮಋಷಿಚಕ್ರ

37 ರಾಗ ಸಾಲಗ
ರಾಜಯೋಗ ಸಿಂಹಾಸನಾಧೀಶ್ವರಿ ಸಂವಿತ್ಸಾಗರಿ
ಶ್ರೀ ಕನ್ಯಕಾ ಪರಮೇಶ್ವರಿ ಮಾಧವ ಸಹೋದರಿ ..ಪಲ್ಲವಿ..

ಶಬ್ದ ಮಾಧ್ಯಮೇನ ಸುಶೃತೇ ದಶನಾದರೂಪಿಣಿ
ಪ್ರಾಣ ಮಾದ್ಯಮೇನ ಸ್ಪರ್ಶಿತೇ ದಶಪ್ರಾಣರೂಪಿಣಿ
ಜ್ಯೋತಿರ್ಮಾದ್ಯಮೇನ ದರ್ಶಿತೇ ಜ್ಯೋತಿರಗ್ನಿರೂಪಿಣಿ
ಶಬ್ದ ಸ್ಪರ್ಶ ರೂಪ ರಸ ಗಂಧೇತಿ ಬ್ರಹ್ಮರಶ್ಮಿ ರೂಪಿಣಿ .. 1..

ಭ್ರಾಂತಿ “ಸಾಲಗ”ಭೇದನಶಕ್ತ ಸುಲಭದೃಶ್ಯೇ
ಕ್ರಾಂತಿ ಗೀತಸುಧಾಪಾನ ನಿಷ್ಠ ಸುಲಭವಶ್ಯೇ
ಅಣಿಮಾ ಮಹಿಮಾ ಪ್ರಾಪ್ತಿ ಪ್ರಾಕಾಮ್ಯ ಸಿದ್ಧೀಶ್ವರಿ
ಲಘಿಮಾ ಗರಿಮಾ ಈಶತ್ವ ವಶಿತ್ವ ಸಿದ್ಧೇಶ್ವರಿ .. 2..

38 ರಾಗ ಜಲಾರ್ಣವ
ಮಂತ್ರಶರೀರಿಣಿ ಪರಬ್ರಹ್ಮರೂಪಿಣಿ

ಕರ್ತೃ ಭಾವವಿಕರ್ಷಿಣಿ ಭೋಕ್ತೃಭಾವ ದೂರಿಣಿ ..ಪಲ್ಲವಿ..

ಹ ಕಾರಿ ತ್ವಂ ಸ್ಥೂಲದೇಹೇ ವೈಶ್ವಾನರರೂಪಿಣಿ
ರ ಕಾರಿ ತ್ವಂ ಸೂಕ್ಷ್ಮದೇಹೇ ತೈಜಸರೂಪಿಣಿ
ಈ ಕಾರಿ ತ್ವಂ ಕಾರಣದೇಹೇ ಪ್ರಾಜ್ಞರೂಪಿಣಿ
ಹ್ರೀಂಕಾರಿ ತ್ವಂ ತುರೀಯೇ ಪರಬ್ರಹ್ಮ ರೂಪಿಣಿ .. 1..

“ಜಲಾರ್ಣವ” ತ್ರಯವೇಷ್ಟಿತ ಭಾರತಾವನಿ ಪಾವನಿ
ಸೃಜನ ಸ್ಫುರಣ ಸೌಧಾಮಿನಿ ಗೀತಸುಧಾಹ್ಲಾದಿನಿ
ಭಕ್ತಿ ಭುಕ್ತಿಪ್ರದಾಯಿನಿ ಸರ್ವಪುರುಷಾರ್ಥಪ್ರದೇ
ಭವತಾರಿಣಿ ಮನೋ ನೈರ್ಮಲ್ಯಪ್ರದಯೋಗಬಲವರದೇ .. 2..

39 ರಾಗಝಾಲವರಾಲಿ
ಕುರು ಮಮ ಹೃದಯಂ ಸದ್ಭಕ್ತಿಸುಧಾಮಯಂ
ತವ ಹೃದಯಂ ಸರ್ವಜೀವೇಷು ದಯಾಮಯಂ ..ಪಲ್ಲವಿ..

ಧೀರೋದಾತ್ತ ರಮಣಿ ಲೋಕಮಾತಾರೂಪಿಣಿ
ಮಂತ್ರಮುಗ್ಧೋಪಮ ಪ್ರಜಾನುರಾಗಿಣಿ ರಂಜನಿ
ಸಮಾನಾಧಿಕ ರಹಿತೇ ಕ್ಷಮಾತ್ಯಾಗ ಸಮನ್ವಿತೇ
“ಝಾಲವರಾಲೀ”ವಾಹಂ ಕುರು ಮಮ ವಿಮೋಚನಂ .. 1..

ಕೌಸುಂಭಿಕುಸುಮಶ್ರೇಷ್ಠಿ ಕೀರ್ತಿವರ್ಧಿನಿ
ವಿರೂಪಾಕ್ಷ ವಾತ್ಸಲ್ಯಸರಸಿ ವಿನೋದಿನಿ
ಕೃತಯುಗ ತ್ರೇತಾಯುಗ ದ್ವಾಪರಯುಗಾಧೀಶ್ವರಿ
ಕಲಿಯುಗಾವತಾರಿಣಿ ಗೀತಸುಧಾಕರಿ .. 2.

40 ರಾಗ ನವನೀತ
ಅನಾಹತ ಚಕ್ರನಿಲಯೇ ವಾಸವಿ ಸುಕನ್ಯೇ
ಅನಾಹತ ನಾದವಲಯೇ ಮಹಾಧನ್ಯೇ ..ಪಲ್ಲವಿ..

ಸಮಗ್ರ ಸಂಪದೇಶ್ವರಿ ಸಮಗ್ರ ಜ್ಞಾನಾಧೀಶ್ವರಿ
ಸಮಗ್ರ ಯಶೋ ಸಾಮ್ರಾಜ್ಯಮೋದಕರಿ
ಸಮಗ್ರ ವೈರಾಗ್ಯ ಸಿಂಹಾಸನೇಶ್ವರಿ
ಸಮಗ್ರ ಧರ್ಮೈಶ್ವರ್ಯ ನಿಧೀಶ್ವರಿ .. 1..

ಅನೂಹ್ಯ ದ್ಯುತಿಮಯ ಬ್ರಹ್ಮಾಂಡಾಲಯೇ
ಅನುಪಮಾದ್ಭುತ ಚರಿತೇಯೋಗಮಾಯೇ

ವಂದೇಽಹಂ ನತಜನತ್ರಾತೇ ಶ್ರೀಮಾತೇ
ಗೀತಸುಧಾಪ್ರೀತೇ ವಿದ್ಯಾದಾತೇ .. 2..

ಉದ್ಯದ್ರವಿ ಸಹಸ್ರ ಪ್ರಕಾಶಯುತೇ
ಶಬ್ದಬ್ರಹ್ಮ ರೂಪಿಣಿ ದ್ವಾದಶದಲಸಹಿತೇ
ಅಪಾರ ಕರುಣಾರ್ಣವೇ “ನವನೀತ”ಹೃದಯೇ
ಅಸೀಮಯೋಗಶಕ್ತಿಯುತೇ ಸ್ಫುರಣೋದಯೇ .. 3..

41 ರಾಗ ಪಾವನಿ
ಸರ್ವಬೀಜ ಮಂತ್ರಾತ್ಮಿಕೇ ವಾಸವಾಂಬಿಕೇ
ಸರ್ವಮಂತ್ರ ಜಾಪ್ಯತುಷ್ಟೇ ಭುವನಾಂಬಿಕೇ ..ಪಲ್ಲವಿ..

ಓಂ ಹ್ರೀಂ ಐಂ ಕ್ಲೀಂ ಸೌಃ ವಂ ನಮಃ
ಶ್ರೀ ವಾಸವಿ ಕನ್ಯಕಾ ಪರಮೇಶ್ವರಿ ದೇವ್ಯೈ ಸ್ವಾಹಾ
ಇತಿ ಗಾಯತ್ರೀ ಮಂತ್ರ ಸಂಖ್ಯಕಾ ಮಂತ್ರರಾಜಜನನಿ
ಆತ್ಮಶಕ್ತಿ ವರ್ಧಿನ ಶಾಂತಿ ಸೌಖ್ಯ ದಾಯಿನಿ ಹಿತವಾದಿನಿ .. 1..

ಚಿತ್ತಚಾಂಚಲ್ಯ ದೂರಿಣಿ ಶರಣಾಗತ “ಪಾವನಿ”

ವಿಷಯಾಕರ್ಷಣ ದೌರ್ಬಲ್ಯದೂರಿಣಿ ವಿದುಷೀಮಣಿ
ಜ್ಞಾತೃ ಜ್ಞಾನ ಜ್ಞೇಯರೂಪಿಣಿ ಸಮದರ್ಶಿನಿ
ಅವಸ್ಥಾತ್ರಯ ಸಾಕ್ಷಿಣಿ ವಿನತಗೀತಸುಧಾವನಿ .. 2..

42 ರಾಗ ರಘುಪ್ರಿಯ
ಗೋದಾವರೀ ಸಲಿಲ ವಿಹಾರ ವಿನೋದಿನಿ
ಶ್ರೀ ಕನ್ಯಕಾಪರಮೇಶ್ವರಿ ಕುಸುಮಗುಪ್ತನಂದಿನಿ ..ಪಲ್ಲವಿ..

ಸುಷುಮ್ನಾ ನಾಡೀ ಸಂಚಾರಿಣಿ ವರದೇ
ರೋಮಾಂಚನ ಕಂಪನಕಾರಿಣಿಮೋದದೇ
ನಾದಬಿಂದುಕಲಾತೀತೇ ಗೀತಸುಧೇ
ವೇದನಾದೋಪಾಸಿತೇ ಆತ್ಮವಿದೇ .. 1..

ಕಾರುಣ್ಯ ಪೀಯೂಷ ತರಂಗಿಣಿ ಜನನಿ
ಕರ್ಮಪರಿಪಾಕ ಸಾಕ್ಷಿಣಿ ಶ್ರಿತಾವನಿ
ಧರ್ಮರಕ್ಷಣಾರ್ಥಂ ಭೇದನಾಶಿನಿ
ಕರ್ಮಕೌಶಲಾರ್ಥಂ ಭೇದಪಾಲಿನಿ .. 2..

“ರಘುಪ್ರಿಯ” ಕುಲತಿಲಕ ರಾಮರೂಪಿ ಕೃಷ್ಣಭಗಿನಿ

ಸೋಽಹಂ ಭಾವಧ್ಯಾನ ನಿರತ ಶ್ವಾಸನಿಯಂತ್ರಿಣಿ
ದಾಸೋಽಹಂ ಭಾವವಿನಮ್ರ ಶ್ವಾಸಸಂಚಾಲಿನಿ
ನಿರವಧಿ ಸುಖಭಾಗ್ಯಂ ದೇಹಿ ಮೇ ಕ್ಷಿಪ್ರವರದಾಯಿನಿ .. 3..

8ಪ್ರತಿ ಮಧ್ಯಮ ವಸುಚಕ್ರ

43 ರಾಗ ಗವಾಂಬೋಧಿ
“ಶ್ರೀ”ಮಾತೇ ವಾಸವಾಂಬೇ ನ ಜಾನೇ ನ ಮಂತ್ರಂ ನ ತಂತ್ರಂ
ಜಾನೇ ನ ಧ್ಯಾನಂ ನಾವಾಹನಂ ನ ಭಕ್ತಿಸ್ತೋತ್ರಂ
“ಕ ”ಲಿಮಲ ಸ್ನಿಗ್ಧೋಽಹಂ ಮಮಾನಂತ ದುರಿತಾನಿ ದಹ ದಹ
“ನ್ಯ ”ಕ್ಭಾವ ಜಯಾಪಜಯಯಶಾಪಯಶೇಷು ತಿತಿಕ್ಷಾಂ ಪ್ರದ
“ಕಾ ”ಪುರುಷತಾಂ ತ್ಯಕ್ತ್ವಾಹಮಸ್ಮಿ ಗುರುದರ್ಶಿತ ಪಥಗಾಮಿನೀ
“ಪ ”ರಮಸುಖಪ್ರದಮೇವ ತವ ದಿವ್ಯ ಗುಣ ಚಿಂತಾಮಣಿ .. 1..

“ರ”ಮ್ಯೇ ಸೌಮ್ಯೇ ಶೃತಿಜ್ಞಾನಗಮ್ಯೇ ಮಾಂ ತ್ಯಕ್ತ್ವಾ ಮಾ ಗಚ್ಛ
“ಮೇ ”ಧಾಶಕ್ತಿಂ ಬ್ರಹ್ಮವರ್ಚಸಂ ಕೃಪಯಾ ಮೇಯಚ್ಛ ಪ್ರಯಚ್ಛ
“ಶ್ವ ”ಸನಬಲರೂಪೇಣ ಜೀವರಕ್ಷಾಕರಿ ತ್ವರಿತಮಾಗಚ್ಛ
“ರಿ”ಪುಸಮೂಹ ಧ್ವಂಸಿನಿ ಗೀತಸುಧಾವನಿ ಮಾಂ ರಕ್ಷ ಸಂರಕ್ಷ .. 2..

“ಗವಾಂಭೋಧಿ”ವಣಿಕ್ಕುಲೋದ್ಭವೇ ಮಾಂ ಸಂರಕ್ಷ
ಗೋಮಾತಾ ಸೇವಾಭಕ್ತಿ ಸಹಿತೇ ಶ್ರೀಮಾತೇ ರಕ್ಷ
ವೈಶ್ಯಕುಲಾಚಾರ್ಯ ಭಾಸ್ಕರ ಗುರುವಚನಪಾಲಿನಿ
ಕ್ಷತ್ರಕುಲಾಚಾರ್ಯ ಧೌಮ್ಯ ಋಷಿ ವಂದ್ಯಾರ್ಚಾವತಾರಿಣಿ .. 3..

ಶ್ರೀ ..ಕ..ನ್ಯ..ಕಾ..ಪ..ರ..ಮೇ..ಶ್ವ..ರಿ..

44 ರಾಗ ಭವಪ್ರಿಯ
ವಾಸವಿ ವರದಾ “ಭವ ಪ್ರಿಯ”ಭಾಷಿಣಿ
ವಾಮನಯನಿ ವಂದೇಽಹಂ ತ್ವಾಂ ಫಣಿವೇಣಿ ..ಪಲ್ಲವಿ..

ಚ್ಯವನ ಋಷಿ ಶಿಷ್ಯ ಧರ್ಮನಂದನಗುಪ್ತ ಸ್ತುತೇ
ಆದಿಶೇಷ ವರ್ಣಿತೇ ಅಪೂರ್ವ ಮಹಿಮಾಯುತೇ
ಭಕ್ತಿಯೋಗಿ ಗಣ ವೇಷ್ಟಿತೇ ತ್ಯಾಗೋಪೇತ ಕರ್ಮಾರ್ಚಿತೇ
ಭಾಸ್ಕರಾಚಾರ್ಯ ವರ್ಣಿತ ಲೀಲಾಪ್ರದರ್ಶಿತೇ .. 1..

ಅವಿದ್ಯಾಽಸ್ಮಿತಾ ರಾಗ ದ್ವೇಷಾಭಿನಿವೇಶೇತಿ

ಪಂಚಕ್ಲೇಶ ಬಾಧಾ ವಾರಿಣಿ ವಿರಾಗಿಣಿ
ಊರುಜಾನ್ವಯ ಪೋಷಿಣಿ ಗೋಸೇವಾನಂದಿನಿ
ಗೀತಸುಧಾ ತೋಷಿಣಿ ಸ್ವಸುಖದಾಯಿನಿ .. 2..

45 ರಾಗ ಶುಭಪಂತುವರಾಲಿ
ಮಮಪ್ರಾಣಪ್ರಯಾಣಕಾಲೇ ಕಥಂ ತವ ಧ್ಯಾನಂ ಹೇ ವಾಸವಿ
ಮಮ ಹೃನ್ಮಂದಿರ ನಿವಾಸಿನೀ ಭವ ಕೃಪಯಾ ಅದ್ಯೈವ ಹೇ ಪರದೇವಿ ..ಪಲ್ಲವಿ..

ತ್ರಿಗುಣಾತ್ಮಿಕ ಸಂಸ್ಕಾರಸಂಚಯೇ ವಿವೇಚನಾ ಶೂನ್ಯೋಽಸ್ಮಿ
ಮಮ ಜನ್ಮಜನ್ಮ ಕರ್ಮಧರ್ಮ ರಹಸ್ಯವಿಜ್ಞಾನ ರಹಿತೋಽಸ್ಮಿ
ಸಗುಣ ನಿರ್ಗುಣ ಮರ್ಮವೇತ್ತೇ ಅಂತರ್ಮುಖತ್ವಪ್ರಿಯೋಽಸಿ
ಉತ್ತರಾಯಣ ದಕ್ಷಿಣಾಯನ ಗಮನರಹಸ್ಯ ಬೋಧಿನಿ .. 1..

ನೇಚ್ಛಾಮಿ ಪರಮಪದಂ ಮಾತೇ ನೇಚ್ಛಾಮಿ ಜನ್ಮರಾಹಿತ್ಯಂ
ವಾಂಛಯಾಮಿ ತವಮಹಿಮಾನ್ವಿತ ಚಾರುಚರಣ ಸಾನ್ನಿಧ್ಯಂ
ಮಂದಸ್ಮಿತ ಸಮ್ಮೋಹಕ ವದನೇ ಚಾರುತೇಜೋನಯನೇ
“ಶುಭಪಂತುವರಾಲಿ” ಗಮನೇ ಗೀತಸುಧಾಶ್ರಿತ ಸೌಶೀಲ್ಯಸದನೇ .. 2..

46 ರಾಗ ಷಡ್ವಿಧಮಾರ್ಗಿಣಿ
ದೀನೋಽಸ್ಮಿ ಮಾಯಾಧೀನೋಽಸ್ಮಿ ವಾಸವಿ
ಮಾಯೇ ತ್ವಂ ನಿರ್ಮಾಯೇ ಸಂರಕ್ಷ ಪರದೇವಿ ..ಪಲ್ಲವಿ..

ಕರ್ಮಚಕ್ರ ಸಂಚಾಲಿನಿ ಭಕ್ತಿಂ ಮೇ ಪ್ರಯಚ್ಛ
ಕ್ಷೇತ್ರ ಕ್ಷೇತ್ರಜ್ಞ ರೂಪಿಣಿ ವಿವೇಕಂ ಪ್ರಯಚ್ಛ
ಕುಸುಮಾರ್ಯ ನಂದಿನಿ ವಿರೂಪಾಕ್ಷ ಭಗಿನಿ
ಸಾರಸದಲ ನಯನಿ ಸರ್ವಲೋಕ ಸಾಕ್ಷಿಣಿ .. 1..

ಚರಾಚರಾತ್ಮಕ ವಿಶ್ವಾಂತರ್ಯಾಮಿನಿ
ಬ್ರಹ್ಮ ನಿರ್ವಾಣರೂಪಿಣಿ ತ್ರಿದೇವಿ ಜನನಿ
ನವ ರಸ ಭಕ್ತಿ ಗೀತಸುಧಾ ಸ್ವಾದಿನಿ
ನವ ನವೋನ್ಮೇಷ ಶಾಲಿನಿ ರಂಜನಿ .. 2..

ಶಬ್ದ ಜ್ಯೋತಿ ಪ್ರಾಣದ್ವಾರಾ ಅನ್ವೇಷಿತೇ
ಕರ್ಮ ಭಕ್ತಿ ಜ್ಞಾನ ದ್ವಾರಾ ಸದ್ದರ್ಶಿತೇ
ಸರ್ವಪಥ ಪ್ರದರ್ಶಿನಿ “ಷಡ್ವಿಧಮಾರ್ಗಿಣಿ”

ಹೃತ್ಪುಂಡರೀಕ ನಿಲಯೇ ಪ್ರತ್ಯಗಾತ್ಮ ರೂಪಿಣಿ .. 3..

47 ರಾಗ ಸುವರ್ಣಾಂಗಿ
ಮಮಹೃದಯೇ ಜ್ಞಾನಜ್ಯೋತಿಂ ಸ್ಥಾಪಯ
ವಾಸವಾಂಬಿಕೇ ಮಾಂ ಪರಿಪಾಲಯ ..ಪಲ್ಲವಿ..

ಸರ್ವಪುಣ್ಯ ತೀರ್ಥಾತ್ಮಿಕೇ ಕನ್ಯಕೇ
ಸರ್ವಭೂತಾತ್ಮಿಕೇ ತ್ರಿಗುಣಾತ್ಮಿಕೇ
ಅಪರೋಕ್ಷ ಜ್ಞಾನೋದಯೇ “ಸುವರ್ಣಾಂಗಿ”

ಆಕರ್ಷಣ ವಿಕರ್ಷಣಮಯೇ ಶುಭಾಂಗಿ .. 1..

ಪರಾವಿದ್ಯಾಲಯೇ ಸರ್ವಧರ್ಮಸಮನ್ವಯೇ
ಪರಾಶಕ್ತಿಯೋಗಮಾಯೇ ಗೀತಸುಧಾಶ್ರಯೇ
ಮಾನಸಾಶ್ವ ವೇಗನಿಯಂತ್ರಣ ಬೋಧಿನಿ
ವಿಶ್ವ ತೈಜಸ ಪ್ರಾಜ್ಞ ರೂಪಿಣಿ ಸಾಕ್ಷಿಣಿ .. 2..

ನಾಮರೂಪಾಕಾರ ದಿಗ್ದೇಶ ಕಾಲವಿವರ್ಜಿತೇ
ಗುಣಕರ್ಮ ವಯೋಜಾತಿ ಲಿಂಗಭೇಧ ರಹಿತೇ
ಚಿದಗ್ನಿ ಕುಂಡಸಂಭೂತೇ ಸುರೇಂದ್ರಸನ್ನುತೇ
ಪ್ರಣವನಾದಮಯ ಜಗತ್ಸಂಪ್ರೀತೇ .. 3..

48 ರಾಗ ದಿವ್ಯಮಣಿ
ಸಮಸ್ತ ವಿಶ್ವವಿನುತೇ ವಾಸವಿಮಾತೇ
ಸರ್ವವಿದ್ಯಾ ಸಾರಾಮೃತೇ ಸರ್ವಾಧಿದೇವತೇ ..ಪಲ್ಲವಿ..

ತವ ಮಹಿಮಾಗಾನೇನ ವಿನಾ ಕುತೋ ಮಹ್ಯಂ ಸುಖಂ
ತವ ಚರಿತಾಮೃತೇನ ವಿನಾ ಕುತೋ ಜನ್ಮಸಾರ್ಥಕ್ಯಂ
ಭವತು ಮಮ ಕೃತಿಹರ್ಷಿತಾ ಗೀತಸುಧಾತ್ರಾತೇ
ತವ ಕೃಪಾವರ್ಷಮಸ್ತು ವೈಶ್ಯಾಬ್ಧಿ ಸಂಜಾತೇ .. 1..

ನಿತ್ಯಾರ್ಚಿತೇ ವಿಕಲ್ಪ ವಿವರ್ಜಿತೇ
ಅದ್ವೈತ ಭಾವಶೋಭಿತೇ ಪರದೇವತೇ
“ದಿವ್ಯಮಣಿ”ಹಾರ ಭೂಷಿತೇ ಗುರುಸ್ತುತೇ
ಬ್ರಹ್ಮತೇಜೋ ವಿರಾಜಿತೇ ಗುಣಸುಮಾರ್ಚಿತೇ .. 2..

9ಪ್ರತಿ ಮಧ್ಯಮ ಬ್ರಹ್ಮಚಕ್ರ

49 ರಾಗ ಧವಲಾಂಬರಿ
ಶುಕಪಾಣಿ ಹೇ ವಾಸವಿ ಶ್ರೀಮಾತೇ
ಕೋಕಿಲವಾಣಿ ಮಾಮವ ಪ್ರಾಣದಾತೇ ..ಪಲ್ಲವಿ..

ಅಷ್ಟಾದಶ ನಗರಸ್ವಾಮಿ ಜ್ಞಾನವರ್ಧಿನಿ
ತವ ಜನನೀಜನಕ ಧೈರ್ಯ ಸ್ಥೈರ್ಯ ಸ್ಥಾಪಿನಿ
ಸರ್ವೇಷಾಂ ಹೃದ್ದೌರ್ಬಲ್ಯ ನಿವಾರಿಣಿ
ಘನಶೈಲಪುರೇ ಅಪೂರ್ವಕನ್ಯಾಮಣಿ .. 1..

ಸೌಂದರ್ಯನಿಧೀಶ್ವರಿ “ಧವಲಾಂಬರಿ”

ಧ್ಯಾನಯೋಗಗೋಚರಿ ಪಾವನಕರಿ
ಗೀತಸುಧಾಧರಿ ಅಭಯಂಕರಿ
ಚತುರ್ದಶ ಭುವನೈಕಾಧೀಶ್ವರಿ .. 2..

ಭೂಲೋಕ ಭುವರ್ಲೋಕ ಸುವರ್ಲೋಕ-
ಮಹರ್ಲೋಕ ಜನೋಲೋಕ ತಪೋಲೋಕ-
ಸತ್ಯಲೋಕ ಸ್ವಾಮಿನಿ ಸರ್ವಲೋಕಪಾಲಿನಿ
ಇಚ್ಛಾಶಕ್ತಿ ಜ್ಞಾನಶಕ್ತಿ ಕ್ರಿಯಾಶಕ್ತಿ ಪ್ರಸಾರಿಣಿ .. 3..

50 ರಾಗ ನಾಮನಾರಾಯಣಿ
ಭವತು ಸುಪ್ರೀತಾ ಆಬಾಲಗೋಪ ನಿತ್ಯಾಶ್ರಿತಾ
ಅಹಿಂಸಾ ಶಾಂತಿ ರಣಮಹೋದ್ಯಮವ್ರತಾ ವಾಸವಿ ಮಾತಾ ..ಪಲ್ಲವಿ..

ವೈಶಾಖ ಶುದ್ಧದಶಮೀ ಭೃಗುವಾಸರ ಜನ್ಮಧಾರಿಣೀ
ಪ್ರಾಭಾತಸ ಗೋತ್ರೋಧ್ಭವಾ ಪೇನುಗೋಂಡಾಧೀಶ ನಂದಿನೀ
ಪುನರ್ವಸು ನಕ್ಷತ್ರಸಹಿತ ಜನ್ಮಲಗ್ನ ಸಂಭೂತಾ
ವಿರೂಪಾಕ್ಷ ಸಹಜಾತಾ ಭವತು ಸಂಪ್ರೀತಾ .. 1..

ಅನುಪಮ ಲಾವಣ್ಯ ಸೌಂದರ್ಯಮಾಧುರ್ಯಯುಕ್ತಾ
ನಿರತಿಶಯ ಜ್ಞಾನ ಕಲಾ ವಿದ್ಯಾ ವಿಜ್ಞಾನಸಂಯುಕ್ತಾ
ಕನ್ಯಕಾ ಪರಮೇಶ್ವರೀ “ನಾಮ ನಾರಾಯಣಿ ”ನನಂದಾ
ಸರ್ವ ದೇಶೇಷು ಸರ್ವಕಾಲೇಷು ಭವತು ಸುಪ್ರೀತಾ ಸರ್ವದಾ .. 2..

ಸರ್ವೋತ್ತಮಯಂತ್ರ ತಂತ್ರ ಮಂತ್ರ ರಹಸ್ಯಶಕ್ತಿ ಜನನಿ
ಸರ್ವೋತ್ತುಂಗ ತರಂಗಿತ ಚೈತನ್ಯ ಲಾಸ್ಯ ವೈಭವೋಲ್ಲಾಸಿನಿ
ಸರ್ವಸಂಪೋಷಿಣಿ ಭಾಸ್ಕರಾಚಾರ್ಯ ಗುರುವರಕೀರ್ತಿವರ್ಧಿನೀ
ಸರ್ವೋದ್ಧಾರಿಣಿ ಸರ್ವನಿಯಂತ್ರಿಣಿ ಗೀತಸುಧಾತರಂಗಿಣಿ .. 3..

51 ರಾಗ ಕಾಮವರ್ಧಿನಿ
ಪಾಲಯಮಾಂ ಸದಾ ಮೀನಲೋಚನಿ
ಕೃಪಯಾ ಸದಾ ಶ್ರೀ ವಾಸವಿ ಜನನಿ ..ಪಲ್ಲವಿ..

ಅಮೃತಸಾರಾಭಿವರ್ಷಿಣಿ ಅಂಬೇ
ಧರ್ಮಯುತ “ಕಾಮವರ್ಧಿನಿ”ಸುಪ್ರಭೇ
ಷಟ್ಚಕ್ರೋಪರಿ ಶೋಭಿನಿ ನಿರಾಮಯೇ
ಷಡ್ವೈರಿ ದಮನಿ ಹೇ ದಿವ್ಯಾಶ್ರಯೇ .. 1..

ಕರ್ಮಾಕರ್ಮವಿಕರ್ಮ ಭೇದಬೋಧಿನಿ
ಕರ್ಮಸಂಗ ಹಾರಿಣಿ ಗೀತಸುಧಾರಾಗಿಣಿ
ಧರ್ಮಾರ್ಥ ಕಾಮಮೋಕ್ಷ ಫಲಪ್ರದೇ
ಧರ್ಮಾಧರ್ಮಾತೀತಮೋಕ್ಷಸಂಪ್ರದೇ .. 2..

52 ರಾಗ ರಾಮಪ್ರಿಯ
ಆತ್ಮಜ್ಞಾನ ಪ್ರದಾಯಿನಿ ವಾಸವೀ ವೇದಮಾತೇ
ಆತ್ಮಾ“ರಾಮಪ್ರಿಯ”ಮಹರ್ಷಿ ವೃಂದಾಶ್ರಿತೇ ..ಪಲ್ಲವಿ..

ಸಾಧಕಾಂತಃಕರಣ ಚತುಷ್ಟಯಮಥನಿ
ಪಂಚವೃತ್ತಿ ತರಂಗಿಣಿ ಸರ್ವ ಸಾಕ್ಷಿಣಿ
ಯೋಗಸಾಧಕಾತ್ಮಶಕ್ತಿ ಸಂವರ್ಧಿನಿ
ರಾಗಾನುರಾಗೋದ್ದೀಪಿನಿ ವಿರಾಗಿಣಿ .. 1..

ಮನೋಕರಣ ನಿಗ್ರಹ ಬಲದೇ ನಿರಂಜನಿ
ಬುದ್ಧಿ ಕರಣ ದೋಷಹಾರಿಣಿಮೋದಿನಿ
ಅಹಂಭಾವ ನಾಶಿನಿ ದಾಸ್ಯಭಕ್ತಿರಂಜನಿ
ಚಿತ್ತಕರಣೇ ಸುಸಂಸ್ಕಾರ ಪ್ರಕಾಶಿನಿ .. 2..

ಪ್ರಮಾಣ ವೃತ್ತಿಮುಖೇನ ವಿಶ್ವ ಪ್ರದರ್ಶಿನಿ
ವಿಪರ್ಯಯ ವೃತ್ತಿದ್ವಾರಾ ಮಾಯಾಸಂಚಾಲಿನಿ
ವಿಕಲ್ಪ ವೃತ್ತಿ ಮಾಧ್ಯಮೇನ ಸೃಜನ ಬಲಪಾಲಿನಿ
ಸ್ಮೃತಿವೃತ್ತಿ ರುಪೇಣ ಅನುಭವ ಸಂಜೀವಿನಿ .. 3..

ಆನಂದಮಯ ಕೋಶವಾಸಿನಿ ಪರ-

ಮಾನಂದ ದಾಯಿನಿ ಪರಂಧಾಮ ವಾಸಿನಿ
ವರ್ಣನಾತೀತ ರೂಪಿಣಿ ಜನರಂಜನಿ

ಶುದ್ಧವೃತ್ತಿ ರಕ್ಷಿಣಿ ಗೀತಸುಧಾ ಪಾವನಿ .. 4..

53 ರಾಗ ಗಮನಶ್ರಮ
ತ್ವಾಂ ಸ್ಮರಾಮಿ ಆರ್ಷಧರ್ಮ ಪಾಲನ ರಕ್ಷಣ ತತ್ಪರೇ
ತತ್ತ್ವಸಾರೇ ತತ್ತ್ವಾಕಾರೇ ತತ್ತ್ವಾಧಾರೇ ಸುರುಚಿರೇ ..ಪಲ್ಲವಿ..

ಭಂಡಾಸುರಾಂಶಜ ವಿಷ್ಣುವರ್ಧನ ನರಾಧಿಪ ಮರ್ದಿನಿ
ಕುಬೇರಾಂಶಜ ವೈಶ್ಯವಂಶೋದ್ಧಾರಿಣಿ ಧೀರರಮಣಿ
ರಕ್ಷ ಮಾಂ ಕಾಮ ಕ್ರೋಧಲೋಭಾದಿ ವೈರಿನಾಶಿನಿ
ಅಷ್ಟವಿಧ ಮದಮೋಹಶೋಕಾಂಬುನಿಧಿ ಶೋಷಿಣಿ .. 1..

ವೀರಕೇಸರಿ ಪರಿವರ್ತಿನಿ ವೀರಮುಷ್ಟಿ ಕುಲಕೃಪಾಕರಿ
ಮಲ್ಹರಾತ್ಮ ಬಲಿದಾನವರದೇ ಮೈಲಾರಕುಲ ರಕ್ಷಾಕರಿ
ಲಾಭಶ್ರೇಷ್ಟಿ ವೀರಕಂಕಣ ಪ್ರದೇ ಸದ್ಗತಿದಾಯಿನಿ
ಕಾಮ್ಯಾರ್ಥ “ಗಮನಶ್ರಮ”ಹಾರಿಣಿ ಗೀತಸುಧಾವಾಹಿನಿ .. 2..

54 ರಾಗ ವಿಶ್ವಂಭರಿ
ಶ್ರೀ ವಿದ್ಯಾಧಾರೇ ವಿದ್ಯಾಧರೇ
ಶ್ರೀ ವಾಸವಿ “ವಿಶ್ವಂಭರಿ”ಪರಾತ್ಪರೇ ..ಪಲ್ಲವಿ..

ಧರ್ಮರಕ್ಷಣ ತತ್ಪರೇ ಲೋಕೋತ್ತರೇ
ಪರಿವರ್ತನಚತುರೇ ಬಿಂಬಾದರೇ
ಭಾಸ್ಕರಾಚಾರ್ಯ ಶಿಷ್ಯೋತ್ತಮೇ
ಭಾವಸಂಶುದ್ಧಿಂ ದೇಹಿ ದೇಹಿ ಮೇ .. 1..

ಗುಣತ್ರಯಮಯಿವಿಶ್ವಪ್ರೇಮಮಯಿ
ಸದಾನಂದಮಯಿ ಸಚ್ಚಿನ್ಮಯಿ
ಸಾರಸ ಕುಟ್ಮಲ ಶುಕಕರದ್ವಯಿ
ಸಾರಸದಲ ನಯನಿ ಗೀತಸುಧಾಮಯಿ .. 2..

10ಪ್ರತಿ ಮಧ್ಯಮ ದಿಶಿಚಕ್ರ

55 ರಾಗ ಶ್ಯಾಮಲಾಂಗಿ
ಭಾವಯಾಮಿ ಬಾಲಚಂದ್ರಶೇಖರೀಂ
ವಾಸವೀಂ ಘನಶೈಲನಗರೇಶ್ವರೀಂ ..ಪಲ್ಲವಿ..

ತ್ರಿದೇಹ ಪಾಲನಕರೀಂ ತ್ರಿಶಕ್ತಿರೂಪಧರೀಂ
ತ್ರಿತಾಪ ದೂರೀಕರೀಂ ತ್ರಿಗುಣಖೇಲನಕರೀಂ
ಸುಪ್ತ ಪ್ರತಿಭೋದ್ದೀಪನಕರೀಂ ಶ್ರೀಕರೀಂ
ಭಾವಯಾಮಿ ಕೃಪಾಸಾಗರೀಂ ಶ್ರೀಕರೀಂ .. 1..

ಗಾನ ಕಾವ್ಯ ಚಿತ್ರ ಶಿಲ್ಪ ಚತುರಾಂ ಸುರುಚಿರಾಂ
ಮನೋವಾಚಾಮಗೋಚರಾಂ ಸುಧೀವರಾಂ
ಚತುರ್ವೇದ ಸಾರಾಂ ತತ್ತ್ವಾಕಾರಾಂ
ಭಾವಯಾಮಿ ಸಂಗೀತಸುಧಾಧಾರಾಂ ಶ್ರೀಕರೀಂ .. 2..

ಸೌಂದರ್ಯ ರತ್ನಾಕರೀಂ ಸುಜನರಕ್ಷಣಕರೀಂ
ಸತ್ಯಾನಂದಕರೀಂ “ಶ್ಯಾಮಲಾಂಗೀ” ರೂಪಧರೀಂ
ಚತುರ್ವಿಂಶತ್ಯಕ್ಷರ ಮಂತ್ರ ಗೋಚರೀಂ
ಚರಾಚರಾನಂದಕರೀಂ ಸುಕುಮಾರೀಂ .. 3..

56 ರಾಗ ಷಣ್ಮುಖಪ್ರಿಯ
ಶ್ರೀವಿದ್ಯೋಪಾಸಕ ನಿತ್ಯಾರಾಧಿತೇ
ರಕ್ಷ ಮಾಂ ಸರ್ವದಾ ವಾಸವೀ ಮಾತೇ ..ಪಲ್ಲವಿ..

ಭಕ್ತಿಭಾವೋಪಾಸಿತೇ ಕಾಮಿತಾರ್ಥ ದಾಯಿನಿ
ಜ್ಞಾನಪುಷ್ಪಪೂಜಿತೇ ದ್ವೈತಭಾವನಾಶಿನಿ
ಸೃಷ್ಟಿಕ್ರಮೇ ಅರ್ಚಿತೇ ಪ್ರವೃತ್ತಿಕಾರಿಣಿ
ಸಂಹಾರಕ್ರಮೇ ಪೂಜಿತೇ ನಿವೃತ್ತಿಕಾರಿಣಿ ಶ್ರೀಕರೀಂ .. 1..

ನವಾವರಣಮಯ ಶ್ರೀಚಕ್ರೇಶ್ವರಿ
ನವ ನವ ಭಾವಾಂಕುರಿ ಗೀತಸುಧಾಕರಿ
“ಷಣ್ಮುಖಪ್ರಿಯ”ವಾಣೀಪ್ರಿಯ ಶ್ರೀಪ್ರಿಯ ಸ್ತುತೇ
ಗಂಧರ್ವ ಗಾನಸುಧಾತರಂಗಿಣಿ ಮುದಿತೇ .. 2..

ಅಣಿಮಾ ಸಿದ್ಧಿಸ್ವಾಮಿನಿ ಲಘಿಮಾ ಸಿದ್ಧಿದಾಯಿನಿ .

ಮಹಿಮಾ ಸಿದ್ಧಿಕಾರಿಣಿ ಈಶಿತ್ವ ಸಿದ್ಧಿಶೋಭಿನಿ .

ವಶಿತ್ವ ಸಿದ್ಧಿರಾಜಿನಿ ಪ್ರಕಾಮ್ಯ ಸಿದ್ಧಿಧಾರಾಣಿ
ಭುಕ್ತಿ ಸಿದ್ಧಿವಿರಾಜಿನಿ ಇಚ್ಛಾಸಿದ್ಧಿ ಪ್ರಪೂರಿಣಿ .

ಪ್ರಾಪ್ತಿ ಸಿದ್ಧಿಜಯಮೋದಿನಿ ಅಷ್ಟಸಿದ್ಧಿಜನನಿ

57 ರಾಗ ಸಿಂಹೇಂದ್ರ ಮಧ್ಯಮ
ಸಮದರ್ಶಿನಿ ಸೃಸ್ಟಿಚದುರಂಗ ಹರ್ಷಿಣಿ ಕುಸುಮನಂದಿನಿ
ಸಾಧಕೋದ್ಧಾರಿಣಿ ಅಮೋಘಾಭ್ಯಾಸ ಸ್ಫೂರ್ತಿ ದಾಯಿನಿ ..ಪಲ್ಲವಿ..

ಆದಿಪರಾಂಬಿಕಾವತಾರಿಣಿ ಭವತಾರಿಣಿ
ಶ್ರೀಕನ್ಯಕಾ ಪರಮೇಶ್ವರಿ ಪಾಲಯಮಾಂ ಶುಕಪಾಣಿ
ಮನೋವಾಚಾಮಗೋಚರೇ ಕಾವ್ಯಚಿತ್ರ ಚತುರೇ
ಚತುರ್ವೇದಸಾರೇ ಧ್ಯಾನಯೋಗಗೋಚರೇ ತತ್ತ್ವಾಕಾರೇ .. 1..

ಪದ್ಮಶಯನ ಚಕ್ರವರ್ತಿ ನಿರಂಕುಶತ್ವ ವಿರೋಧಿನಿ
ಪುರುಷ“ಸಿಂಹೇಂದ್ರ ಮಧ್ಯಮ”ಪಾಂಡವಸಖಭಗಿನಿ
ಅಸೀಮ ತ್ಯಾಗಧನ ವೈಶ್ಯದಂಪತಿ ಮುಕ್ತಿದಾಯಿನಿ
ಅಹಿಂಸಾ ದೀಕ್ಷಾಸಂಬದ್ಧ ನವ್ಯಪಥಗಾಮಿನಿ .. 2..

ವಿಷಾದಗ್ರಸ್ತ ಕುಸುಮಶ್ರೇಷ್ಠಿ ಜ್ಞಾನಪ್ರಬೋಧಿನಿ
ವಿಷ್ಣುವರ್ಧನ ಸುತರಾರ್ಜೇಂದ್ರ ವಿಲಾಪ ಸುದೂರಿಣಿ
ದ್ಯುತ್ತರಶತ ಲಿಂಗಪ್ರತಿಷ್ಠಿತ ಪೇನುಗೋಂಡಾಧೀಶ್ವರಿ
ರಾಜಗುರು ಭಾಸ್ಕರಾಚಾರ್ಯ ಪ್ರಿಯಶಿಷ್ಯಾ ರುಪಧರಿ .. 3..

58 ರಾಗ ಹೇಮವತಿ
ಮಾಂ ಪರಿವರ್ತಯತು ಅಪ್ರತಿಮ ಕನ್ಯಾ
“ಹೇಮವತಿ”ಯಾಗಜನ್ಯಾ ಕೀರ್ತಿಕನ್ಯಾ ..ಪಲ್ಲವಿ..

ಸುಕೋಮಲಹೃದಯಾಯೋಗಮಾಯಾ
ಸರ್ವಜೀವಾಶ್ರಯಾ ಮಹಾಮಾಯಾ
ಅಭಯಾಪ್ರಮೇಯಾ ಗೀತಸುಧಾಲಯಾ
ಮಾಂ ಪರಿವರ್ತಯತು ಶಾಸ್ತ್ರವಿಧಿಪ್ರಿಯಾ .. 1..

ಗುಣಗ್ರಹಣಾಭ್ಯಾಸ ಪ್ರೀತಿ ಮೂಲಾ
ನಟನರಹಿತ ಮೈತ್ರಿಕರುಣಲೋಲಾ
ವಂದಾರುಜನವತ್ಸಲಾ ನಿಷ್ಕಲಾ
ಮಾಂ ಪರಿವರ್ತಯತು ಧ್ಯಾನಶೀಲಾ .. 2..

59 ರಾಗ ಧರ್ಮವತಿ
ಹೇ ಭಗವತಿ ಸದ್ಗಮಯ ಅಸತೋ ಮಾ
ಹೇ “ಧರ್ಮವತಿ”ಜ್ಯೋತಿರ್ಗಮಯ ತಮಸೋ ಮಾ ..ಪಲ್ಲವಿ..

ಸಮಾಧಿ ಋಷಿ ವರದಾಯಿನಿ ಪರಾಶಕ್ತಿರೂಪಿಣಿ
ಕುಸುಮಾಂಬ ಕುಸುಮಾರ್ಯ ಸೌಖ್ಯವರ್ಧಿನಿ
ವಿರೂಪಾಕ್ಷ ವಾತ್ಸಲ್ಯ ರಂಜನಿ ರಾಗಿಣಿ
ವಣಿಕ್ಕುಲಕನ್ಯಾಮಣಿ ಶ್ರಿತಚಿಂತಾಮಣಿ .. 1.

ಅಲೌಕಿಕ ಸುಮಧುರ ಸೂಕ್ತಿಸಂವರ್ಷಿಣಿ
ಆತ್ಮಜ್ಞಾನಾರ್ಥ ನೃತ್ಯಗಾನವಿನೋದಿನಿ
ಅಹಿಂಸಾ ತ್ಯಾಗಮಯ ಸಮರಪಥ ಗಾಮಿನಿ
ಭಕ್ತಿಜ್ಞಾನ ಪ್ರದಾಯಿನಿ ಗೀತಸುಧಾವನಿ .. 2..

60 ರಾಗ ನೀತಿಮತಿ
ವಾಸವಿ ಮಾತೇ “ನೀತಿಮತಿ”ದ್ಯುತಿಮತಿ
ಸರ್ವ ಜೀವ ಹೃದ್ದೇಶೇ ತಿಷ್ಠಸಿ ಚಿಜ್ಜ್ಯೋತಿ ..ಪಲ್ಲವಿ..

ನಯನಾಲಯೇ ಹೇ ಚಾಕ್ಷುಷಜ್ಯೋತಿ
ಮನೋನಿಲಯೇ ಹೇ ಭಾಸ್ವರಜ್ಯೋತಿ
ಬುದ್ಧಿಸದನೇ ಹೇ ತೈಜಸಜ್ಯೋತಿ
ಬ್ರಹ್ಮಾಂಡ ವಲಯೇ ಹೇ ಪರಂಜ್ಯೋತಿ .. 1..

ಘನಶೈಲಪುರಾಧೀಶ್ವರಿ ವರಾಭಯಕರಿ
ಅಗಣಿತ ವಿನ್ಯಾಸಮಯ ವಿಶ್ವರೂಪಧರಿ
ಲೋಕ ಪ್ರದಕ್ಷಿಣೇ ಆಶುಮೋದ ದಾಯಿನಿ
ಆತ್ಮಪ್ರದಕ್ಷಿಣೇ ಆಶುಮೋಕ್ಷದಾಯಿನಿ .. 2..

ಸತ್ವಗುಣ ರಜೋಗುಣ ತಮೋಗುಣ ಪೂರ್ಣೇ
ಗುಣಾತೀತ ಕರ್ಮಯುಕ್ತೇ ಆತ್ಮರತಿಪೂರ್ಣೇ
ದ್ವಂದ್ವಾತೀತೇ ಅವಸ್ಥಾತೀತೇ ದೇಶಾತೀತೇ
ದಿಕ್ಕಾಲಾತೀತೇ ಸರ್ವಾತೀತೇ ಗೀತಸುಧಾಸ್ತುತೇ .. 3..

11ಪ್ರತಿ ಮಧ್ಯಮ ರುದ್ರಚಕ್ರ

61 ರಾಗ ಕಾಂತಾಮಣಿ
ಜ್ಞಾನಭಕ್ತಿ ಮಾಧುರ್ಯ ರಸವಾಹಿನಿ
ತವಾರ್ಚನಂ ಕರಿಷ್ಯೇ ವಾಸವಿಜನನಿ ..ಪಲ್ಲವಿ..

ಸುರಧೇನುರೂಪಿಣಿಮೋದದುಗ್ಧವರ್ಷಿಣಿ

ಮನಸ್ವಿನಿಯಶಸ್ವಿನಿ ರಂಜನಿ
ವಿಶ್ವಸ್ಪಂದನ ರೂಪಿಣಿ ಗೀತಸುಧಾವನಿ
ಸಕಲಪ್ರಾಣ ಸ್ಪಂದನಗತಿನಿಯಂತ್ರಿಣಿ .. 1..

ಅರವಿಂದ ನೀಲೋತ್ಪಲ ನವಮಲ್ಲಿಕಾ
ಅಶೋಕ ಚೂತೇತಿ ವೈವಿಧ್ಯಮಯ
ಮದನ ಪಂಚಶರಾಭಿಮುಖೇ ಕ್ರೀಡಸಿ
ಅಸಂಗಶಸ್ತ್ರಧಾರಿಣಿ “ಕಾಂತಾಮಣಿ” .. 2..

62 ರಾಗಂ ರಿಷಭಪ್ರಿಯ
ಭಜರೇ ಮಾನಸ ವೈಶ್ಯವಂಶೋದ್ಧಾರಿಣೀಂ
ವಾಸವಿ ಕನ್ಯಾಮಣೀಂ ವಿಶ್ವಮೋಹಿನೀಂ ..ಪಲ್ಲವಿ..

ಹರ್ಷಾಮರ್ಷೋದ್ವೇಗ ದೂರಿಣೀಂ
ರಾಗದ್ವೇಷ ಭೀತ್ಯಾಪಹಾರಿಣೀಂ
ಮದೋನ್ಮತ್ತ ದೈತ್ಯಕುಲ ಭಂಜನೀಂ
ವಿಷ್ಣುವರ್ಧನ ಭೂಪಮರ್ದಿನೀಂ .. 1..

ಜೀವಭಾವಾರ್ಪಣ ಪ್ರಹರ್ಷಿತಾಂ
ಜಗದಾನಂದಕರ ಲೀಲಾನಿರತಾಂ
ವಿಜ್ಞ ಜನ ಜ್ಞಾನಗೋಷ್ಠಿ ಮೋದದಾಂ
“ರಿಷಭಪ್ರಿಯ” ರಾಗರತ ಗೀತಸುಧಾಂ .. 2..

63 ರಾಗ ಲತಾಂಗಿ
ಸರ್ವಾಧಿಷ್ಠಾತ್ರಿ ಕುಸುಮಾಂಬಪುತ್ರಿ
ವಾಸವಿ ದಿವ್ಯನೇತ್ರಿ “ಲತಾಂಗಿ” ಶುಭಗಾತ್ರಿ ..ಪಲ್ಲವಿ..

ಸ್ಥಾವರ ಜಂಗಮಾತ್ಮಕ ವಿಶ್ವಜನಯಿತ್ರಿ
ಸರ್ವಜೀವೈಕ ಪಾತ್ರಾಭಿನೇತ್ರಿ
ಸರ್ವ ಸೌಖ್ಯದುಃಖಾನುಭವ ದಾತ್ರಿ
ಜಾಗ್ರತ್ಸ್ವಪ್ನಾತ್ ಉತ್ತಿಷ್ಠಿತಸ್ಯ ಮುಕ್ತಿದಾತ್ರಿ .. 1..
ಶಿಷ್ಟ ರಕ್ಷಣಾರ್ಥಂ ಸೌಮ್ಯರೂಪಧರಿ
ದುಷ್ಟ ಶಿಕ್ಷಣಾರ್ಥಂ ಉಗ್ರರೂಪಧರಿ
ಸರ್ವರೂಪ ನಾಮಾಕಾರ ಬಲಗುಣಶಾಲಿನಿ
ಸರ್ವವಿಧಯೋಗರಂಜನಿ ಗೀತಸುಧಾ ವಾಹಿನಿ .. 2..

ಪದಸೇವನಾರ್ಚನ ವಂದನಾತ್ಮನಿವೇದನ-

ಶ್ರವಣ ಕೀರ್ತನ ಸ್ಮರಣ ಸಖ್ಯ ದಾಸ್ಯೇತಿ
ನವವಿಧ ಭಕ್ತಿತೋಷಿಣಿ ಮಮ ಕೀರ್ತನ ಹರ್ಷಿಣಿ
ಪರಾಭಕ್ತ ಮುಕ್ತಿದಾಯಿನಿ ಸಗುಣನಿರ್ಗುಣರೂಪಿಣಿ .. 3..

64 ರಾಗ ವಾಚಸ್ಪತಿ
ಹಿರಣ್ಮಯ ಕೋಶೇ ಆತ್ಮತತ್ತ್ವರೂಪಿಣಿ ಶುಕಪಾಣಿ
ಹ್ರೀಂಕಾರನಂದನಸಂಚಾರಿಣಿ ವಾಸವಿ ಶುಭವಾಣಿ ..ಪಲ್ಲವಿ..

ಪರಮಾನಂದ ಪಯೋಸಾಗರಿ ಪ್ರಶಾಂತಚಿತ್ತ ವಶಂಕರಿ
ಪರಮೋನ್ನತಯೋಗಧಾಮೇಶ್ವರಿ ಪದ್ಮಕುಟ್ಮಲಧರಿ
“ವಾಚಸ್ಪತಿ”ಇಂದ್ರಾಗ್ನಿ ವಾಯುಯಮ ನಿರುರುತಿ
ಋಶಾನ ವರುಣ ಕುಬೇರ ದಿಕ್ಪಾಲಕ ನಿಯಂತ್ರಿಣಿ .. 1..

ಸರ್ವವಿಧೋತ್ಸವಾರ್ಚಿತೇ ಕರ್ಮಯೋಗಿ ವೃಂದ ಸಮಾಶ್ರಿತೇ
ಭಕ್ತಿ ಶಕ್ತಿ ಸಹಿತ ಮುಕ್ತಿಂ ಪ್ರಯಚ್ಛ ಭುಕ್ತಿದಾತೇ
ಅಮೃತಸ್ವರೂಪೇ ಸರ್ವೇ ಸುಖಿನಃ ಭವಂತು
ಆತ್ಮ ಗೀತಸುಧಾಪಾನೇ ಸರ್ವೇ ತುಷ್ಯಂತು .. 2..

65 ರಾಗ ಮೇಚಕಲ್ಯಾಣಿ
ಭಜಾಮಿ ಶ್ರೀ ಕನ್ಯಕಾ ಪರಮೇಶ್ವರೀಂ
ಭವಚಕ್ರೇಶ್ವರೀಂ ಶ್ರೀಚಕ್ರೇಶ್ವರೀಂ ..ಪಲ್ಲವಿ..

ಶ್ರೀವಿದ್ಯೋಪಾಸ್ಯಾಂ ನಿತ್ಯಾರಾಧ್ಯಾಂ
ಶ್ರಿತಪೂಜ್ಯಾಂ ಶ್ರೀಸಹಿತ ವೈಶ್ಯಕುಲಸೇವ್ಯಾಂ
ಸೃಷ್ಟಿಕ್ರಮೇ ಸಮರ್ಚಿತಾಂ ಪ್ರವೃತ್ತಿಕಾರಿಣೀಂ
ಗೃಹಸ್ಥಾಶ್ರಮಪ್ರಿಯಮಾರ್ಗದರ್ಶಿನೀಂ .. 1..

ಸಂಹಾರಕ್ರಮೇ ಸಂಪೂಜಿತಾಂ ನಿವೃತ್ತಿಕಾರಿಣೀಂ
ಸಂನ್ಯಾಸಾಶ್ರಮಪ್ರಿಯ ಭಕ್ತಿಸಂಪದ್ದಾಯಿನೀಂ
ವಿಷಯವಿಮುಖತ್ವ ಶಕ್ತಿ ಸಂವರ್ಧಿನೀಂ
ಭಜಾಮಿ ಜ್ಞಾನವಿಜ್ಞಾನೈಶ್ವರ್ಯ ಪ್ರಸಾದಿನೀಂ .. 2..

ಮಧುರಿಪು ವಿರಿಂಚಿ ಪಶುಪತಿ ಜನನೀಂ
ಸುರಗಣ ಸದ್ಭಾವಲಾಸ್ಯ ವಿನೋದಿನೀಂ
ಅಹಿಂಸಾ ಪಥಗಾಮಿನೀಂ “ಮೇಚಕಲ್ಯಾಣೀಂ”

32 sanskritdocuments.org



ದ್ವಿಸಪ್ತತಿಃ 72ಮೇಲಕರ್ತಾ ರಾಗಯುಕ್ತ ವಾಸವೀದೇವೀ ಭಕ್ತಿಪುಷ್ಪಾಂಜಲಿಃ

ಸುಪ್ತ ಸುಜ್ಞಾನಾಭಿವ್ಯಕ್ತಿಕಾರಿಣೀಂ .. 3..

ಚಿದಾನಂದಲಹರೀಂ ಗೀತಸುಧಾಸಾಗರೀಂ
ಬ್ರಹ್ಮಶಕ್ತೀಶ್ವರೀಂ ಕಾರುಣ್ಯಮಾಧೂರೀಂ
ಪರಮೇಶ್ವರೀಂ ಪರಂಧಾಮೇಶ್ವರೀಂ
ಹ್ರೀಂಕಾರ ಬೀಜಾಕ್ಷರೀಂ ಲೋಕೇಶ್ವರೀಂ .. 4..

66 ರಾಗ ಚಿತ್ರಾಂಬರಿ
ಪೂರ್ಣಸುಧಾಂಶು ಮುಖಿ ಪ್ರಹಸನ್ಮುಖಿ
ತ್ರಾಹಿ ಮಾಂ ವಾಸವಿ ಸಾಧುಜನರಕ್ಷಕಿ ..ಪಲ್ಲವಿ..

ಸರ್ವಮಂತ್ರಾತ್ಮಿಕೇ ಸರ್ವಯಂತ್ರಾತ್ಮಿಕೇ
ಸರ್ವತಂತ್ರಾತ್ಮಿಕೇ ಗೀತಸುಧಾತ್ಮಿಕೇ
ಷೋಡಶ ಕಲಾತ್ಮಿಕೇ ತ್ರಿಗುಣಾತ್ಮಿಕೇ
ಪಂಚಮಹಾಭೂತಾತ್ಮಿಕೇ ಅಸುರಾಂತಕೇ .. 1..

ವಾರಾಹೀ ವೈಷ್ಣವೀ ಇಂದ್ರಾಣೀ ಕೌಮಾರೀ
ಬ್ರಾಹ್ಮೀ ಚಾಮುಂಡಾ ಮಹೇಶ್ವರೀತಿ ಶಕ್ತಿಧರಿ
ದಿವ್ಯ ಸಪ್ತಮಾತೃಕಾಸ್ವರೂಪಧರಿ
ಪರಿಪರಿ ನಾಮರೂಪಧರಿ “ಚಿತ್ರಾಂಬರಿ” .. 2..

12ಪ್ರತಿ ಮಧ್ಯಮ ಆದಿತ್ಯಚಕ್ರ

67 ರಾಗ ಸುಚರಿತ್ರ
ಧನ್ಯಾ ಸುಕನ್ಯಾ ಮಹಾಮಾನ್ಯಾ
ಪಾಲಯತು ಮಾಂ ವೈಶ್ಯಾಬ್ಧಿಕನ್ಯಾ ..ಪಲ್ಲವಿ..

ಸೇವ್ಯಾ ಸಂಭಾವ್ಯಾ ಮಹೋಪಾಸ್ಯಾ
ಪಾಲಯತು ಮಾಂ ಪೂರ್ಣಚಂದ್ರಾಸ್ಯಾ
ಗುಪ್ತಾ ಸಂತೃಪ್ತಾ ಸಂತಪ್ತಾಶ್ರಿತಾವನೀ
ಪಾಲಯತು ಮಾಂ ಕಲಿಮಲಹಾರಿಣೀ .. 1..

ಗೋಪ್ತಾ ಸಂದೀಪ್ತಾ “ಸುಚರಿತ್ರಾ”ಸುನಯನೀ
ಪಾಲಯತು ಮಾಂ ತ್ರಿತಾಪ ವಾರಿಣೀ
ಅನಾದ್ಯನಂತರೂಪಿಣೀ ಸೃಷ್ಟಿಖೇಲನ ರಂಜನೀ
ಪಾಲಯತು ಮಾಂ ಗೀತಸುಧಾವನೀ .. 2..

68 ರಾಗ ಜ್ಯೋತಿಸ್ವರೂಪಿಣಿ
ಸಾತ್ವಿಕಾಂತಃಕರಣ ವಾಸಿನಿ ಪ್ರಸೀದ
ಪರಂ “ಜ್ಯೋತಿಸ್ವರೂಪಿಣಿ”ಪ್ರಸೀದ ..ಪಲ್ಲವಿ..

ಸೃಜನಾತ್ಮಿಕ ಸ್ಫೂರ್ತಿ ಪ್ರಮೋದದೇ
ರಚನಾತ್ಮಕ ಶಕ್ತಿ ಬುದ್ಧಿ ಪ್ರತಿಭಾ ಬಲದೇ
ಕಾವ್ಯ ಶಾಸ್ತ್ರ ನಾಟ್ಯ ಚಿತ್ರ ವಿನೋದಿನಿ
ಸಂಗೀತ ಸಾಹಿತ್ಯ ಶಿಲ್ಪ ಜ್ಞಾನದಾಯಿನಿ .. 1..

ಸರ್ವವಿದ್ಯಾ ಪಾರಂಗತೇ ಸುಶೃತೇ
ಸುಜ್ಞಾನ ವಿಜ್ಞಾನ ದೀಪಾರಾಧಿತೇ
ಅನೂಚಾನ ವೇದ ವಾಙ್ಮಯವೇತ್ತೇ
ವಾಸವಿ ಜಗನ್ಮಾತೇ ಗೀತಸುಧಾಶ್ರಿತೇ .. 2..

69 ರಾಗ ಧಾತುವರ್ಧಿನಿ
ತ್ವಯಾ ತತಮಿದಂ ವಿಶ್ವಂ ವಾಸವಿ ಪಾವನಿ
ವೈವಿಧ್ಯಮಯ “ಧಾತುವರ್ಧಿನಿ”ದೇಹವಾಹನಿ ..ಪಲ್ಲವಿ..

ಅಸ್ತಿ ಜಾಯತೇ ವರ್ಧತೇ ಪರಿಣಮತೇ
ಅಪಕ್ಷೀಯತೇ ಶರೀರಮಿದಂ ನಶ್ಯತೇ
ಇತಿ ಜ್ಞಾತ್ವಾಪಿ ನಿತ್ಯಪದಂ ನ ಜಾನಾಮಿ
ಗುರುಮಂತ್ರ ದೀಕ್ಷಿತೋಽಪಿ ಧ್ಯಾನರತಿಂ ನ ಜಾನಾಮಿ .. 1..

ನವದ್ವಾರಯುತಪುರ ದೇಹಸ್ಯಾಭಿಮಾನೇ
ಅಹರ್ನಿಶಂ ವಿವಶೋಽಸ್ಮಿ ವಿಷಯಯಾನೇ
ಜನನ ಮರಣ ಚಕ್ರವರ್ತಿನಿ ಸನಾತನಿ
ಭವತಾರಿಣಿ ಗೀತಸುಧೋದ್ಧಾರಿಣಿ .. 2..

70 ರಾಗ ನಾಸಿಕಾಭೂಷಣಿ
ಚಾರುಮಾನುಷ ವಿಗ್ರಹರೂಪಧಾರಿಣಿ
ಚಾರು “ನಾಸಿಕಾಭೂಷಣಿ”ವಾಸವಿ ಮಾನಿನಿ ..ಪಲ್ಲವಿ..

ತ್ರಿತನು ಚೇತನ ಕಾರಿಣಿ ತ್ವಮೇವಾಸಿ
ತ್ರಿಮಲ ಸುದೂರಿಣಿ ತ್ವಮೇವಾಸಿ
ತ್ರಿತಾಪಸಂತ್ರಸ್ತ ಪರಿರಕ್ಷಿಣಿ ತ್ವಮೇವ

ತ್ರಿಗುಣ ಲೀಲಾವಿಲಾಸಿನಿ ತ್ವಮೇವ .. 1..

ಅವಸ್ಥಾತ್ರಯ ಸಾಕ್ಷಿಣೀ ಕಾ ತ್ವಯಾ ವಿನಾ
ಮೂಢಶ್ರದ್ಧಾಪಹಾರಿಣೀ ಕಾ ತ್ವಯಾ ವಿನಾ
ಚಿಂತಾಮಣಿಮಂದಿರನಿವಾಸಿನಿ ತ್ವಮೇವ
ಗೀತಸುಧಾಗಾನಯೋಗಾಹ್ಲಾದಿನಿ ತ್ವಮೇವ .. 2..

71 ರಾಗ ಕೋಸಲ
ಕಿಂ ಕರ್ತವ್ಯಮಿತಿ ಸಮ್ಮೂಢೋಽಸ್ಮಿ
ನ ಜಾನಾಮಿಯೋಗಂ ತವ ಪದಭ್ರುಂಗೋಽಸ್ಮಿ ..ಪಲ್ಲವಿ..

ಉದ್ಧರೇದಾತ್ಮನಾ ಆತ್ಮಾನಮಿತಿ
ಮಾ ತ್ಯಜ ಮಾಂ ಪಾಹಿ ಧರ್ಮವತಿ
ಪುರಾಕೃತ ಕರ್ಮಾಣಿ ಚಿತ್ತಕೋಶೇ ಮುದ್ರಿತಾಃ
ನವಭಾವತರಂಗಾಃ ಮನೋಸಾಗರೇ ಘರ್ಷಿತಾಃ .. 1..
ಅಜ್ಞಾನ ನಾಶಿನಿ ಭಕ್ತೋದ್ಧಾರಿಣಿ
ಆಶುಪರಿವರ್ತಿನಿ ಗೀತಸುಧಾ ಸ್ವಾಮಿನಿ
ಚತುರ್ವಿಧ ಸಂಸ್ಕಾರ ವಿಲಾಸ ಸಾಕ್ಷಿಣಿ
ಆತ್ಮಶಕ್ತಿಂ ವರ್ಧಯ ಆತ್ಮವಿದ್ಯಾದಾಯಿನಿ .. 2..

ಉದಾರ ಸಂಸ್ಕಾರಾಃ ನಿತ್ಯಪ್ರಕಟಿತಾಃ
ವಿಚ್ಛಿನ್ನ ಸಂಸ್ಕಾರಾಃ ಅಪ್ರಕಟಿತಾಃ
ತನು ನಾಮ ಸಂಸ್ಕಾರಾಃ ಶಕ್ತಿಹೀನಾಃ
ಪ್ರಸುಪ್ತ ಸಂಸ್ಕಾರಾಃ ಸುಪ್ತಾಃ ಮಾಂ ವಿಮೋಚಯ .. 3..

“ಕೋಸಲ”ನೃಪ ದೌಹಿತ್ರರೂಪ ಗೋಪಾಲಸೋದರಿ
ನಾರೀಶೀಲ ಮರ್ಯಾದಾ ಸ್ವಾತಂತ್ರ್ಯ ರಕ್ಷಾಕರಿ
ವಿಷ್ಣುವರ್ಧನಮೋಹ ನಿರಂಕುಶತ್ವ ವಿರೋಧಿನಿ
ಸುಸಂಸ್ಕಾರ ಯುತ ಸಾಮ್ರಾಜ್ಯ ಸ್ಥಾಪಿನಿ .. 4..

72 ರಾಗ ರಸಿಕಪ್ರಿಯ
ಸರ್ಗಚಕ್ರೇಶ್ವರಿ ತ್ವಮೇವ ಶರಣಂ ಸರ್ವಲೋಕೇಶ್ವರಿ
ಶ್ರೀಮದ್ಕನ್ಯಕಾ ಪರಮೇಶ್ವರಿ ಶರಣಂ ತ್ರಿಕಾಲೇಶ್ವರಿ ..ಪಲ್ಲವಿ..

ಗೌರೀನಗರೇಶ್ವರ ಭಕ್ತಿಸಾಗರಯಾನಮೋದಿನಿ
ಬ್ರಹ್ಮಾವತಾರಿ ಭಾಸ್ಕರಾಚಾರ್ಯ ನಿಷ್ಠಾಪಾಲಿನಿ

ಕೋನಕಮಲಾ ಜನಾರ್ದನಾರಾಧನಾ ತುಷ್ಟಿಸಹಿತೇ
ವಿಂಧ್ಯವಾಸಿನೀದೇವೀ ಪೂಜಾನಂದ ನಿರ್ಮಗ್ನ ವನಿತೇ .. 1..

ಶ್ರೀಸೃಕ್ತ ವಿಧಾನೇನ ಷೋಡಶಾರ್ಚನ ಸಂತೋಷಿಣಿ
ಶ್ರೀಮಹಾರಾಜ್ಞಿ ಶ್ರೀವಾಸವಿ ಶ್ರೀಮಾತೇ ತ್ವಮೇವ ಶರಣಂ
ವೈಶ್ಯವಂಶೀಯ ಜೀವನಮಹೋನ್ನತ್ಯ ಪ್ರಕಾಶಿನಿ
ಪೂರ್ವಜ ವಣಿಕ್ಕುಲಜ ನಿಷ್ಠಾಗರಿಷ್ಠತಾ ಪ್ರಬೋಧಿನಿ .. 2..

